Rhagfyr 2002

Swyddog Newydd
Twf
I’r De-Ddwyrain

Oni bai eich bod chi wedi dod ar
draws Twf yn yr Eisteddfod neu’r
Sioe Frenhinol yn Llanelwedd,
fyddwn i’n synnu dim petasech chi
heb glywed am Twf, gan nad yw
cynllun Twf wedi cyrraedd y rhan
yma o Gymru . . tan nawr.

Nod Twf yw hyrwyddo’r Gymraeg
ar yr aelwyd. Gwaith Twf yw rhoi
gwybodaeth 1 rieni am werth
dwyieithrwydd i’w plant, a cheisio
annog y rhieni sy’n gallu siarad
Cymraeg i ddefnyddio’r Gymraeg
gyda’u plant.

Erbyn hyn mae gan Twf swyddog
i weithio dros dro yn y De-
Ddwyrain. Penodwyd Danny Grehan
i ddechrau ar y gwaith o godi
ymwybyddiaeth, ac i hyrwyddo
gwaith Twf yn yr ardal.

Dros y tri mis nesaf bydd yn mynd
ati i greu cysylltiadau gyda
mudiadau lleol er mwyn rhoi sylfaen
i waith Twf yn y dyfodol. Ar y cyd
gyda phartneriaid eraill, bydd yn
trefnu digwyddiadau ar gyfer rhieni,
a darpar rieni fydd yn rhoi gwybod
iddynt am fateision aelwydydd dwy-
ieithog.

Os hoffech chi wybodaeth am
Twf, neu yn nabod rhywun arall a all
fanteisio o gael gwybodaeth am
fendithion magu plant yn ddwy-
ieithog yna cysylltwch & Danny ar
01443 671577, 07881 607723 neu
e bostiwoch at
danny @alltwen33.freeserve.co.uk.

|TW‘€

Magu plant yn ddwyieithoy

I www.tafelai.net

o elai

Rhif 173

Pris 40c

Alex Vlahos yn derbyn Tlws Cwmni Gorau’r Wyl Ddrama
oddi wrth Huw Garmon, y Beirniad

GWYL DDRAMA CYNGERDD

Efallai nad oedd cymaint o NADOLIG
gwmniau yng Ngwyl Ddrama Tafod n

Elai eleni ond cafwyd perfformiadau Cor Godre’r Garth
ardderchog gan ddisgyblion

ysgolion Cymraeg yr ardal. Yn wir, 7.30pm Nos Sul, 15 Rhagfyr
dywedodd y beirniad, Huw Garmon, Amgueddfa Hanesyddol
ei fod yn falch iawn o weld y twf Pontypridd
sylweddol yn y nifer o ysgolion

cyfun Cymraeg yn Ne Cymru. Croeso i Bawb

_Diolch i bawb a gyfrannodd i'r
Wyl ac yn arbennig i Colin Williams ®

am ei threfnu. &ﬁ dOlig leW@l’l

dyn Newydd Dda

DEFNYDDIA DY i holl ddarllenwyr
GYMRAEG YN 2003 Tafod Elai
Biliau Trydan, Nwy, Dwr, Ffon,
Cyngor Lleol, Swyddfa'r Post, Oddi wrth y Gohebwyr, y
Banciau, Chwilio am Waith .r .

Hawlio Budd-dal, Treth Incwm Dosbarthwyr, yr Arg ri 3

Wrth ddefnyddio'r gwasanaethau Golygydd. ¢~

hyn gallwch ddefnyddio'r iaith \ |
Gymraeg.

Cymerwch fantais o bob cyfle.

Gwybodaeth: 0845 6076070

tafFoo elai

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION

David Knight 029 20891353

DOSBARTHU

John James 01443 205196

TRYSORYDD

Elgan Lloyd 029 20842115

CYHOEDDUSRWYDD
Colin Williams

029 20890979

Cyhoeddir y rhifyn nesaf
ar 1T Chwefror 2003
Erthyglau a straeon

i gyrraedd erbyn
22 lonawr 2003

Y Golygydd
Hendre 4 Pantbach
Pentyrch
CF15 9TG
Ffén: 029 20890040

lafod Eldi ar y wé

http://www.tafelai.net
¢-00St

pentyrch @tafelai.net

Argraffwyr:
Gwasg
Morgannwg
Uned 27, Ystad
Ddiwydiannol
Mynachlog Nedd
Castell Nedd SA10 7DR
Ffén: 01792 815152

WWW.CwWIwm.com
Gwybodaeth am holl
weithgareddau Cymraeg yr ardal.
CYDNABYDDIR CEFNOGAETH v
BWRDD YR IAITH GYMRAEG > (

I'R CYHOEDDIAD HWN A

Os oes angen gwybodaceth o unrhyw fath am yr iaith
Gymraeg, galwch y LLINELL GYSWLLT...

0845 6076070

Liun - Gwener 10.00am - 12.30pm, 1.30 - 3.30pm
cyfradd gatwadau lleol

www.mentrau-iaith.com www.bwrdd-yr-iaith.org.uk

GINIO NADOLIG
yn Ty Nant Ddu

Pris: £23.50 y pen

Sioe yn Llundain
Dydd Sadwrn,
25 lonawr, 2003

Manylion: 01443 218077

Cymdeithas Gymraeg Llantrisant

Nos Wener, 6ed Rhagfyr

CYLCH

Lyn Ebenezer

yn siarad am brofiadau
Rhith Awdur.

8pm Nos Wener

13 Rhagfyr 2002
Ysgol Creigiau
Gyda chymorth yr academi

CADWGAN

Merched y Wawr
Cangen y Garth
Dathlu’r Nadolig
yng hghwmni

PARTI'R EFAIL

Yn Ysgol Gynradd y
Creigiau

Nos Fercher, Rhagfyr 11

Am 8 o’r gloch

Mynediad £2

(yn cynnwys gwin neu sudd
a “mins pei”)

Dewch a’ch gwyr
a’ch ffrindiau.

Merched y Wawr

Gwasanaeth Nadolig

y Rhanbarth

Nos Lun, Rhagfyr 2
am 7.30 pm

Yng Nghapel y

Methodistiaid
Radur

Croeso Cynnes

Merched y Wawr

Cangen y Garth
Dathlu‘r Hen Galan

Yn Nhafarn y King’s
Nos Fercher, lonawr 11
Am 8 o’r gloch
Manylion: 20890979

Ysgol Rhydfelen h
Penblwydd 40 yr ysegol!

Cyngerdd gan
Gyn-ddisgyblion
yr Ysgol

7.30pm Nos Sadwrn,
Rhagfyr 14
Yn Oriel Prifysgol
Morgannwg
Gwr Gwadd:
Gwilym Humphreys

Tocynnau: £10

Ffoniwch yr ysgol:
01443 486818

[

N
=% CLWBY
%5 DWRLYN

Canu Carolau

Nos Lun 23 Rhagfyr
8.00pm King’s Arms

Y Farilawyo
Nos Wener
10 lonawr
Dechrau am 7.30 yng Nghlwb
Rygbi Pentyrch, yna y King’s
Arms a gorffen yn y Lewis Arms.

9 Manylion: 20890040 J




YSGOL GYFUN
LLANHARI

CODI ARIAN

Mae Miss Amanda Williams fel
pennaeth adran ABCh yr ysgol wedi
trefnu fod disgyblion yn y gwahanol
flynyddoedd yn eu tro yn codi arian
i nifer o elusennau.

Cychwynnodd BI7 a BI12 hyn
drwy dalu am gael gwisgo jeans ar
ddiwrnod Jeans for Genes ym mis
Medi. Codwyd £189. Yn fuan
wedyn cafodd BI9 gyfle i wisgo
dillad denim ar ddiwrnod Denim for
Diabetes a chodwyd £169.

Mae BI10 wedi dilyn nawr gan
wisgo gwisg anffurfiol a thalu tuag
at gronfa Achub y Plant. Codwyd
£144.75 1’r rhain ac fe roddwyd y
siec i gynrychiolydd yr elusen mewn
gwasanaeth gyda’r flwyddyn gyfan.

Fe fydd blynyddoedd 8 ac 11 yn
cael diwrnod codi arian ac un o’r
elusennau fydd yn elwa yw
UNICEF.

Ar ddydd Gwener Plant Mewn
Angen codwyd £759.46 gan yr ysgol
gyda gwisg anffurfiol, bore coffi a
nifer o achosion noddi drwy’r ysgol.

Siwan Hill

Tystysgrif T§ Hafan

DRAMA GERDD
Unnwyl Olygydd

Carem fanteisio ar y cyfle hwn i
dynnu sylw darllenwyr eich papur at
ddrama gerdd a berfformir yn Ysgol
Gyfun Llanhari y mis nesaf.

Bydd disgyblion yr Ysgol yn
cyflwyno tri pherfformiad o Hen
Wlad Fy Nhadau gan Gareth F.
Williams a Geraint Cynan yn
neuadd yr ysgol rhwng nos Fawrth
17eg Rhagfyr a nos lau 19eg
Rhagfyr.

Cawn rannu profiadau trigolion
Cwm Gwalia wrth iddynt wynebu
cyfnodau llewyrchus a thrychinebus
yn eu hanes yn y sioe gyffrous hon
sy'n wledd i'r glust a'r llygad ac sy'n
goglais y meddwl.

Cysylltwch 4t ysgol i sicrhau
tocynnau ac i gael manylion pellach
- 01443 237824/5/6.

Edrychwn ymlaen at eich
croesawu i Lanhari i fwynhau gyda
ni.

Yn gywir
Peter Griffiths
Pennaeth

PONTYPRIDD

Dyfal Donc........

Llongyfarchiadau i Janine Payne o
Drefforest a ddaeth yn ail yn
ddiweddar mewn cystadleuaeth a
drefnwyd gan Slimming
World.Derbyniodd Janine siec am
£2000 yn Birmingham am ei
hymdrech ffantastig o golli dros
7ston yn ystod y deunaw mis
diwethaf!!! Mae Janine yn dysgu yn
yr Adran Gymraeg yn Ysgol Gyfun
Aberpennar ac yn fam i Brython,
Ioan a Rhydian. Ymddangosodd
luniau "cyn" ac “ar 61" ohoni yn un o
bapurau dyddiol Prydain. Mae hi'n
dipyn o ysbrydoliaeth i unrhyw un
fydd eisiau colli pwysau ar Ol y
Nadolig!!

Croeso.

Mae selogion Clwb y Bont, Glenys
ac Anthony Evans, yn famgu a
thadcu unwaith eto. Ganwyd Teifi
Rhys i Medi a John, Caerdydd ar
Dachwedd y deunawfed. Mae Twm
wrth ei fodd a'i frawd bach newydd.

Ysgol Feithrin Sardis.

Bydd Cyngerdd Nadolig Ysgol
Feithrin Sardis yn cael ei gynnal
bore lau, Rhagfyr 12fed. Pris
mynediad fydd £1.50. Croeso i
bawb. Am fwy o wybodaeth am yr
Ysgol Feithrin neu'r Cylch Ti a Fi yn
Sardis cysylltwch a Glynwen
Blewett 07974803609.

Siec i Gronfa Achub y Plant

Llongyfarchiadau.

Mae Sian Jones, Maes y Coed wedi
dyweddio a4 Richard Lewis o Don
Pentre. Dymuniadau gorau it ddau
ohonoch.

CLWB Y BONT.

Dosbarthiadau Gwersi Sgwrsio
Ffrangeg. Beth bynnag eich gallu-
bob nos Fawrth.

Cysylltwch a Jayne James. 662630.

Noson Jazz olaf cyn y Nadolig-
4/12/2002. Gweithdy ar gyfer
cerddorion profiadol neu newydd.
7.30-8.30. Sesiwn "jamio" o 9.00
ymlaen.

Parti Nadolig y Clwb - 20/12/2002.
Dewch yn Ilu! Twmpath a chanu
gyda Bois y Cor.

Gig gan y grwp Wonderbrass -
6/12/2002. £3.00 wrth y drws.

"Just about Williams" - grwp
"tribute"” Robbie Williams.-
14/12/2002.

SWYNGWSG.

Grwp gwerin sy'n cwrdd yn
wythnosol yng Nghlwb y Bont - am
ehangu swn cerddorol--yn chwilio
am rywun syn gallu chwarae
drymiau/ offerynnau taro.
Cysylltwch 4 Geraint Tomos -
01443 406244 neu 07879425658



EFAIL ISAF

GWELLHAD LLWYR A BUAN
Braf yw deall fod Bethan Roberts,
Nant Celyn yn 6l wrth ei gwaith ar
0l iddi dderbyn triniaeth yn yr
ysbyty yn ystod Mis Hydref.
Dymuniadau gorau am adferiad
iechyd llwyr, Bethan.

CROESOI BEN Y WAUN

Croeso i Cyril a Margaret Baker i
Ben y waun. Yng Ngherrig Llwyd ar
gyrion y pentref roedd y ddau'n byw
cyn symud i Ben y waun.

UN O BOBOL BETI

Geraint Rees oedd un o westeion
Beti George ar y rhaglen Radio,
"Beti a’i Phobol" yn ystod Mis
Tachwedd. Cawsom hanesion difyr
iawn ganddo yn enwedig am y
cyfnod pan oedd yn athro yn Kenya.

ANRHEG NADOLIG CYNNAR
'Dyw hi ddim yn gyfrinach bellach
beth fydd anrheg Nadolig Andrew
Dixey i’w wraig Ann eleni.
Gwelsom Andrew yn prynu llestri
porslen hyfryd ar y rhaglen "Twrio"
gyda Nia Roberts, Nos Sadwrn
Tachwedd 16eg. Roedd y jwg laeth
ar basn siwgr Royal Doulton wedi
eu gosod ar blat arian. Recordiwyd y
rhaglen yn Ysgol Gymraeg Cwm
Gwyddon.

ACTOR IFANC NEWYDD

Bydd cyfres newydd o'r enw
"JARA" ar y sgrin deledu ym Mis
Ionawr. Un o'r actorion yn y gyfres
yma, sy’n sdn am chwech o bobl
ifanc sydd newydd adael ysgol fydd
Geraint Hardy, Nant y felin. Bu
Geraint yn recordior gyfres yng
nghyffiniau Caerdydd am ryw
bedwar mis yn ystod yr Haf eleni.
"Roedd yn gyfnod cyffrous iawn ac
yn brofiad i'w gofio" meddai Geraint
sydd a’i fryd ar ddilyn cwrs mewn
Coleg Drama ym Mis Medi ar 61
gorffen ei arholiadau yn Ysgol
Gyfun Llanhari.

Mae’n amlwg fod Geraint yn cael
blas ar actio gan ei fod yn
ymddangos mewn rhaglen arall o'r
enw "Ugain Mlynedd yn Ol" ar
noswyl y Nadolig. Pob hwyl iti

4 Geraint.

GILFACH GOCH

Giohebydd Lleol: Betsi Griffiths

PENBLWYDD HAPUS
Llongyfarchiadau i Mrs Annie
Jenkins Heol Heulog a ddathlodd ei
phenblwydd yn 94 oed. Mae Mrs
Jenkins yn weithgar iawn ac yn
cerdded i bob man. Mae'n un o
hyfforddwyr y dosbarth cwiltio yn
trosglwyddo'r grefft it genhedlaeth
nesaf ac hefyd mae'n hoffi mynd i
ddawnsio ar nos Wener.
Dymuniadau gorau iddi.

LLONGYFARCHIADAU
Llongyfarchiadau hefyd i Mrs
Millicent Phillips, prifathrawes
Ysgol Gynradd Abercerdin sydd
wedi cael ei henwebu gan rieni'r
ysgol fel un o bencampwyr vy
gymuned am ei gwaith yn
cynorthwyo plant sydd a phroblemau
drwy ail sefydlu dosbarth arbennig
iddyn nhw yn yr ysgol.

Pen-blwydd i'w gofio

Bu Dylan mab Celt ac Enfys
Hughes, Nant y felin yn dathlu ei
ben-blwydd yn ddeunaw oed Nos
lau, Tachwedd 21ain. Sgwn i faint o
bobl fedrith frolio fod aelodau tim
rygbi Crysau Duon Seland Newydd
wedi bod yn cyd-ddathlu eu pen-
blwydd! Noson i'w chofio, mae'n
siwr Dylan a llongyfarchiadau ar
gyrraedd dy ddeunawfed pen-
blwydd.

CAPEL Y TABERNACL

Dyma, drefn y gwasanaethau yn
ystod Mis Rhagfyr.

Rhagfyr 1 af Gwasanaeth Cymun
dan ofal Y Gweinidog.

Rhagfyr 8 ed Y Parchedig D. Eirian
Rees

Rhagfyr 15ed Oedfa Nadolig Yr
Ysgol Sul

Rhagfyr 22ain Gwasanaeth Teulu
Twm

Rhagfyr 29ain 'Y Parchedig D.
Eirian Rees.

Bydd Cyfarfod i Groesawu’r
Nadolig ar Noswyl y Nadolig
(Rhagfyr 24ain) i ddechrau am 11
o’r gloch y nos. Croeso cynnes i
bawb.

CYNGERDD

Roedd Bethel, y capel Methodist
Saesneg, yn llawn pan ddaeth Cor
Meibion Cwm Rhondda 1 roi
Cyngerdd tuag at Cronfa Adeiladu'r
Capel. Swynwyd y gynulleidfa gan y
rhaglen o emynau Cymraeg a
Saesneg a'r caneuon poblogaidd o'r
Sioeau Cerdd. Rhaid enwi dwy ferch
dalentog a ganodd unawdau sef
Laura Davies a Chloe Davies
Mwynhawyd y noson yn fawr iawn a
gwnaethpwyd elw 0 £179 i'r capel.

ARDDANGOSFA

Aeth merched o'r dosbarthiadau
cwiltio, gwnio a chelf a chrefft i'r
Arddangosfa Grefftau yn yr Arena
Rhyngwladol yng Nghaerdydd.
Mwynhaodd pawb ei hun yn fawr
iawn gan ryfeddu at y gwahanol
grefftau sydd ar gael. Diolch yn fawr
iawn i Julie Kelly, Swyddog y
Celfyddydau, am drefnu'r daith.

CWMNI THEATR SPECTACLE
Diwedd Hydref ymwelodd Cwmni
Theatr 'Spectacle' a'r Gilfach am
berfformiad o ddrama newydd Paul
Swift 'Good for Nothing’. Daeth
plant a phobl ifanc o'r Gilfach,
Tonyrefail a Chwm Parc i'r
perfformiad yn y Ganolfan
Adloniant Gymunedol. Drama yn
ymdrin a 'bwlian' oedd hon, yn
trafod paham mae pobl yn bwlian ac
roedd cyfle it bobl ifanc drafod
mewn awyrgylch diogel ac ar lefel y
gallen nhw ddeall. Anelwyd vy
perfformiad at blant o lleg a throsodd
a dangoswyd nad peth corfforol yw
bwlian bob amser. Wedi'r
perfformiad cafwyd gweithdy gan yr
actorion er mwyn it plant allu
mynegi eu teimladau a'u profiadau o
fwlian, a daeth sawl agwedd ar
fywyd cyfoes ar problemau sy'n
wynebu'r ifanc it golwg. Diolch i
gwmni 'Spectacle’ am wyntyllu
problem sy'n peri gofid i'r ifanc.

Bu Cynllun chwarae llwyddianus
iawn yn y Ganolfan dros wythnos
hanner tymor gan orffen gyda pharti

ar y Dydd Gwener.
Llongyfarchiadau i'r staff a'r
gwirfoddolwyr.

GWYLIAU YN SBAEN

Mae’n hyfryd cael croesawu Mrs
Beryl Davies a’i ffrind Mrs Silvia
Howells yn 6l ar 6l wythnos o
wyliau yn Ne Sbaen yn ddiweddar.
Cafwyd amser da a chwmni difyr ar
y daith, a Iliw braf ar 6l bod yn yr
haul tesog, bydd yn help i fyrhau'r
gaeaf sydd o’n blaen.Yn anffodus fe
ddaru i Silvia syrthio a daeth adre a
chleisiau ar ei hwyneb ond yn ffodus
arwynebol oedd y niwed.

SAFLE’R PWLL GLO

Mae disgwyl fod y gwaith o
ddatblygu safle Pwll Glo Coedlai yn
dirwyn i ben ar 6l amser hir o
weithio caled i lanhau’r lle o
wastraff gwenwynllyd. Fel y gwelir
yn y llun mae’r lle wedi cael ei
dacluso a ffyrdd newydd wedi eu
gosod a goleuadau yn barod i
oleuo’r lle. Gobeithio cawn weld
unedau gwaith yn cael eu hadeiladu
yn fuan i ddod a gwaith 1’r ardal.

GELLISEREN

Mynd yn llai mae cysylltiadau a’r
capeli Cymraeg yr ardal erbyn hyn.
Yng Nghartref Gelliseren
Tonyrefail, mae yna dri aelod o
Ainon y Bedyddwyr yno sef Mr
Dilwyn Llewelyn, Mrs Cassy
Entwhistle a Mrs May Edwards.
Mae Mrs Beryl Owen Heol
Penygarreg wedi bod yn diodde ond
mae hi adre yn edrych ar 6l ei mab
Gwyn sydd yn ffermio Tylcha Fach.
Pob bendith iddynt i gyd a Nadolig
Llawen.

MARWOLAETH

Ar fore dydd lau y 3lain o Fis
Hydref daeth y newydd trist am
farwolaeth Mrs Mary Church gynt o
Llys Yr Efail Tonyrefail yn 97 oed.
Roedd wedi bod yn ffyddlon iawn
yng nghyfarfodydd Capel Y Ton ers
marw ei gwr. Er nad oedd yn aelod o
Gapel Y Ton cafodd ei chodi yn y
chwaer eglwys yn Bethania Cwmlai
sydd yn ffatri o ryw fath erbyn hyn,
a phan iddi briodi ag Ernie Church
acth gydag ef i Fethlehem Cwmlai

Clirio y gwastraff diwydiannol a pharatoi am
ddatblygiadau newydd yn Coedlai

am 1i’w thad ei chymell i wneud
hynny.

Gwniadyddes oedd Mary yn 0l ei
galwedigaeth, ac yn gampwraig yn
ei gwaith. Roedd wedi cynnal llawer
iawn o ddosbarthiadau a galw mawr
ar ei gallu. Roedd yn hyfryd
gwrando arni yn Ol-rhain yr hanes
pan oeddwn yn galw &’r Tafod Elai
iddi ac wedi iddi orffen a’r Tafod
roedd yn ei ddanfon i Ddolgellau yw
ffrind, yn anffodus mae hithau wedi
marw ychydig o amser 0’i blaen.

Ganwyd Mary tu allan i Bentyrch
ar y ffordd i Efail Isaf yn Mary Ann
Watkins a symudodd y teulu i
Donyrefail yn ystod blynyddoedd
cynnar y ganrif ddiwethaf. Roedd
gan Mary ddwy chwaer Emma
Pickard a Peggy Harries. Bu Emma
farw Tachwedd 1984 a Peggy
Hydref 1995. Roedd y ddwy yn
aelodau o Gapel Y Ton.

Roedd Mary wedi codi teulu sef
Billy a Jeanette efeilliaid a Marilyn
yr ieuengaf. Yn anffodus bu farw
Marilyn rai blynyddoedd yn 6l a
gadawodd hyn farc mawr ar Mary.
Roedd hithau a’i theulu yn byw yn
Swydd Rhydychen. Gadawodd ddau
o blant. Mae Dr Billy yn Athro
Prifysgol yn Llundain, Canada, a
chanddo dri o blant. Mae Jeanette yn
byw yn Awstralia a chanddi hithau
ddau o blant ag wyrion.

Roedd Mary wedi bod allan yn
Awstralia dair gwaith, y tro cyntaf
mewn llong a chymrodd hynny ryw
fis o amser. Bu allan yng Nghanada
fwy nag un waith.

Bu’r angladd ar yr 8fed o
Dachwedd. Gwasanaeth byr yn
Rosemount Tonyrefail yng ngofal
Mr Cecil Gibbs, a gofynnwyd i mi i
ddarllen darn Cymraeg, ag yna i
amlosgfa Glyntaff pryd vy
gwasanaethwyd gan y Parchedig
Ernie Banwell gweinidog Bethlehem
Cwmlai. Roedd wedi ymgartrefu yn
Gelliseren yn ddiweddar a
dioddefodd gan stroc a daeth y
frwydr i ben yn ysbyty Brenhinol
Morgannwg.

Teilwng yw cyfeirio at rai sydd
wedi bod yn ffyddlon iawn i Mary
sef Molly ag Ellis Davies o Sain
Ffagan, a Margaret a Gary Lewis.
Rhoisant flynyddoedd o wasanaeth
diflino iddi. Cofion melys amdani.

Os am

DIWNIWR

PIANO

Cysyliter a
Hefin Tomos
16 Llys Teilo Sant,
Y Rhath
CAERDYDD

Ffon: 029 20484816

TONTEG A PHENTRE'R EGLWYS

Llongyfarchiadau calonnog i Anne a
Robert Edwards, Ty Clyd, y Brif
Ffordd, Pentre’r Eglwys a ddathlodd
eu Priodas Ruddem yn ddiweddar.
Coronwyd y dathlu & mordaith o
amgylch Moér y Canoldir.  Pob
dymuniad da ichi’ch dau eto i’r
dyfodol.

Anne Edwards hefyd ydy Llywydd
Cangen Merched y Wawr
Tonysguboriau sy’n profi i fod yn
Gangen addawol o lewyrchus. Ym
mis Medi’r tymor hwn bu Mr Phil
Thomas o T$ Hafan yn annerch a bu
Carwyn ac Alicia Arthur yn cynnal
noson orlawn o ffeithiau diddorol
dros ben yng nghyfarfod mis
Hydref. Cawsom y noson honno ein
tywys i gryfhau’r ddolen rhwng
Patagonia a Chymru tra, yng
nghyfarfod mis Tachwedd, bu Mrs
Marilyn Breppan yn disgrifio, yn
fywiog iawn, yr Wyl Gymraeg yn
San Jose, yn ymyl San Ffransisco
lle’r enillodd hi y brif gystadleuaeth
lafar trwy adrodd “Hon” gan T.H.
Parry Williams. Yma, meddai,
gwelwyd Cymru yn profi bod
ganddi amrywiaeth eang ar flaen ei
dwylo o ran doniau a bod y “filltir
sgwar” wedi ymestyn ei gorwelion.

Yn ystod pedwar diwrnod yr Wyl
cynhaliwyd marchnad Geltaidd,
eisteddfod, nosweithiau llawen, dwy
Gymanfa Ganu a chiniawau a
seminarau a bu darluniau Kathy
Gittins a dillad (Cymreigedd eu
naws) Jane Davies yn cael sylw
amlwg.  Ynghanol y bwrlwm bu
Dafydd Iwan, Trebor Edwards, Cor
Llanelli a Robin Huw Bowen y
telynor yn cyfrannu’n y gwahanol
gyngherddau a chafodd Ysgol Gerdd
Ceredigion ganmoliaeth arbennig o
uchel. Digon yw dweud, wedi
llwyddiant megis uchod, bod gwr
Marilyn - a fu’'n arbenigwr
meddygol yn yr Amerig — wedi
mabwysiadu Cymru ac yn falch o
fedru gwneud hynny.

Edrychir ymlaen at gyfarfod y
Nadolig pan ceir cyfraniad gan
Gantorion Clychau Llaw a bydd
croeso cynnes i unrthyw un i ymuno
a’r miri.

Mae’n siwr bod rhai wedi sylwi bod
drysau’r “Farmers” ar agor unwaith
eto. Diolch am hynny gan nad yw’n
newyddion da i weld drysau’n cau
mewn unrhyw faes cymdeithasol.
Yr hyn sy’n rhoi awch ar y
newyddion hwn yw’r ffaith mai
Tony Handley yw gofalwr newydd y
dafarn a gallwch gael ymateb
Gymreig gan mai Cymraeg yw iaith
gyntaf Tony.

Croeso ‘nol i Aled Pickard, ar
dymor arbrofol nél yma gyda ni.
Gobeithio’n fawr y bydd dy gyfnod
yma yn un hapus a bendithiol.

Capel Salem

Mae bwrlwm y Nadolig wedi
cyrraedd unwaith eto ac, wrth gwrs,
mae amserlen y Capel yn
adlewyrchu hyn. Ar y 15fed o
Ragfyr bydd ymweliad gan Gor
Ysgol Gwaun Celyn am 6.00y.h. ac
ar yr 22ain o Ragfyr bydd

9.30y.b. - oedfa Garolau Gymraeg
11.00 y.b. - oedfa deuluol Nadolig
6.00 y.h. - oedfa garolau Saesneg
Ar ddydd Nadolig cynhelir
Gwasanaeth Carolau Dwyieithog yn
Salem.

Mae’n hyfryd i groesawi Beti Tilling
ndl adre unwaith eto wedi sawl
cymhlethdod o ran afiechyd.
Edrychwn ymlaen at ei chroesawi
‘nol 1 oedfa’n y capel gan ddanfon
gair o werthfawrogiad at Bill, ei
gwr.

Er mawr syndod iddo ef ei hun,
treuliodd Howard Morse ran helaeth
o fis Tachwedd yn yr ysbyty.
Edrychir ymlaen i’w weld yn 6l yn 'y
gwasanaethau a’i ddymuniad yw
rhoi diolch arbennig i Lynn Cutts am
chwarae’r organ yn ei absenoldeb.
Gofid mawr iddo oedd na fedrodd
gefnogi Clwb Ffermwyr Ifanc
Llangeitho mewn cystadleuaeth yn
yr Wyl Ddrama ar yr ail ar hugain o
Dachwedd yn Llanilltud Faerdref.
Maent wedi addo dod 4 Phantomeim
lawr i Wyl Ddrama 2003.

Y Gymdeithas Gymraeg:

Dechrau Tachwedd cawsom y fraint
o rannu noson gyda Dr Elin Jones lle
bu'n rhannu ei gwybodaeth am y
dafodiaith Wenhwyseg. Yn
ychwanegol at gyflwyno
nodweddion hynod y dafodiaith hon
— megis glo maen ar y taen -
rhoddodd hefyd enghreifftiau o
farddoniaeth wedi’i hysgrifennu’n y
Wenhwyseg. Teimlai mwyafrif yr
aelodau y gallai cyflwyniad fel hwn
droi’n gwrs adeiladol dros ben i lawr
ehangach o wrandawyr.

Ar y drydedd nos Wener o’r mis
disgwylid i aelodau i rannu eu hoff
ddarnau o farddoniaeth a chafwyd
enghreifftiau megis “Hon” gan T. H.
Parry Williams. “Llongau Madog” a
“Henaint” gan John Morris Jones.

Un cyfraniad a safodd ym meddwl
llawer oedd y canlynol,-
Nodyn ar ddrws capel:

Mae’r lle ‘di cau, does neb ar 01,
Mae’r pres ‘di mynd bob dima’
Mae’n llawn “dry rot”,

mae’r to yn rhacs....
Does neb ond Duw’n dal yma.

Edrychir ymlaen yn fawr iawn at
uchafbwynt y tymor sef swper y
Nadolig yn y Crown, Llanilltud
Faerdref ar y 6ed. o Ragfyr.

Siop y Pentre
Village Trading Post
Pentre’r Eglwys
Popeth ar eich cyfer
Bwyd - diod

off-licence
popty-roliau

01443 218440




Ysgol Gynradd Gymraeg
Garth Olwg

Fy enw i ydy Paula Price a dw i
wedi bod yn ysgrifenyddes newydd
yn Ysgol Garth Olwg ers 2 Medi, ac
fe fydda i'n anfon erthyglau
rheolaidd i mewn ar ran yr ysgol.

Dechreuodd y Clwb Pél Rwyd ar
nodyn uchel eleni. Bu'r tim cyntaf
yn llwyddiannus iawn drwy ennill
10-1 yn erbyn Llanilltud Faerdref, a
4-2 yn erbyn Ysgol LIwyncrwn.

Yn yr un modd, llwyddodd merched
Blwyddyn 5 i gael dwy gém gyfartal
yn erbyn yr un timoedd. Mae yna
sawl chwaraewr da yn barod i
ddangos eu doniau.

Nid ydyn am anghofio son hefyd am
ferched Blwyddyn 4 sydd wedi
ymuno ar Clwb ar nos Fawrth.
Mae’n nhw yn barod yn dangos y
byddant yn brwydro i ennill lle
gydag un o'r timoedd y flwyddyn
nesaf.

Ar Dachwedd y seithfed cynhaliwyd
Gala Blynyddol Yr Urdd ym Mhwll
Bronwydd, Porth. Bu plant o
flynyddoedd pedwar, pump a
chwech yn cynrychioli YGG Garth
Olwg. Cafwyd cryn lwyddiant yn y
dwr, wrth i dim cyfnewid merched
Blwyddyn 4 ddod yn ail eiliad yn
unig tu 61 i'r ysgol fuddugol. Er hyn
fe gafwyd llwyddiant yn y ras rydd
aT ras gefn i ferched Blwyddyn 4
wrth i Elise Rees gipio'r safle cyntaf
yn y ddwy ras. Bydd Elise Rees
nawr yn cynrychioli Sir Morgannwg
Ganol yn y Gala Genedlaethol ym
mis lonawr. Llongyfarchiadau i
bawb a fu'n rhan or diwrnod
llwyddiannus ond llongyfarchiadau
arbennig i Elise.

Fe drefnodd y GRA Noson Tén
Gwyllt lwyddiannus ddydd Sul 3
Tachwedd, a gafodd ei chefnogi'n
dda er gwaethaf y tywydd. Diolch i'r
GRA a phawb a helpodd.

Fe noddodd 'Clariant' o Bentre'r
Eglwys cystadleuaeth lliwio Noson

YSGOL GYMRAEG
GARTH OLWG

Tan Gwyllt ar gyfer yr ysgol; a,
dydd Gwener 15 Tachwedd, daeth
dau gynrychiolydd or Cwmni i
gyflwyno gwobrau’r gystadleuaeth,
edrych o gwmpas yr ysgol a thrafod
gweithio mewn partneriaeth a'r
ysgol yn y dyfodol.

Ar 11 Tachwedd, fe fwynheuodd
chwe disgybl ymweliad addysgol a
Thecnicwest. Diolch i'r rhieni a
fynychodd i helpu.

Ar 11 Tachwedd, fe ddaeth Theatr
Pypedau Sblot it ysgol a rhoi dau
berfformiad i ddisgyblion vy
dosbarthiadau Meithrin, Derbyn a
Blwyddyn 1 a 2. Talwyd amdanyn
nhw drwy garedigrwydd y GRA.

Ar 15 Tachwedd fe gafodd diwrnod
codi arian ei gynnal lle y talodd
disgyblion 50c am ddiwrnod heb
wisg ysgol, ac fe gafodd arwerthiant
ei gynnal yn Neuadd yr Ysgol. Fe
weithiodd pawb yn galed iawn a

chael diwrnod difyr. Fe gafodd
£342.37 ei godi 1 ‘Plant Mewn
Angen'.

Dyddiadau Pwysig

4 Rhagfyr - Ffair Llyfrau Cymraeg -
Siop y Felin - yn Neuadd yr Ysgol,
3.30-5.00.

6 Rhagfyr - Ffair Nadolig yn y
Neuadd yr ysgol - 3.30 ymlaen.

10 Rhagfyr - Gwasanaeth Nadolig
yng Nghapel Salem - Derbyn/
Blwyddyn 1 a 2 - 6.30.

12 Rhagfyr - Gwasanaeth Nadolig
yng Nghapel Salem - Blwyddyn
3/4/5/6 - 6.30.

13 Rhagfyr - Cinio Nadolig yr ysgol.
17 Rhagfyr - Parti Sidn
Corn - Meithrin Derbyn/Blwyddyn 1
a2.

18 Rhagfyr - Disgo Nadolig -
Blwyddyn 314/5/6.

21 Rhagfyr - Diwedd Tymor.

Nadolig Llawen a Blwyddyn
Newydd Dda i bawb oddi wrth staff
a disgyblion YGG Garth Olwg.

PENTYRCH

Giohebydd Lleol: Bethan Griffith

Twmpath

Roedd Pwyllgor Apél Eisteddfod yr
Urdd wedi cael cymaint o hwyl a
Ilwyddiant yn casglu arian
penderfynwyd cynnal un noson arall
ar y laf Tachwedd i ddiolch i’r ardal
am ei haelioni. Roedd y dawnsio’'n
frwdfrydig a Jac y Do, fel arfer, yn
ardderchog. Aeth elw’r noson i hybu
cronfa maes parcio Neudd y Pentref,
Pentyrch.

Clwb Y Dwrlyn

Aeth y clwb yn bell allan o’r ardal ar
gyfer cyfarfod mis Tachwedd.
Roedd rhai ddim yn siwr os mai yn
Nhregaron neu Bontrhydfendigaid
oedd yr achlysur. Ond erbyn hyn
mae’r Mochyn Du wedi dod i Erddi
Sophia yng Nghaerdydd ac ar y 6ed
o Dachwedd roedd lolfa’r dafarn yn
Ilawn ar gyfer noson o Gerdd a Chan
yng nghwmni aelodau’r clwb a’r
gwestai, T. James Jones. Noson o
berfformiadau i’w cofio yn arbennig
cyfraniadau y gwesteiwr.

Jac y Do yn y Twmpath



YSGOL
HEOL Y CELYN

Mae tim athletau'r ysgol wedi cael
llwyddiant mawr unwaith eto. Maent
wedi ennill pob rownd gan gynnwys
y rownd derfynol yn Nhonyrefail ar
Hydref 16eg. Yn y rownd derfynol
roeddem yn erbyn ysgolion
Tonyrefail, Pontyclun a Maes-y-
coed. Nawr mae'r ysgol yn parhau i
weithio yn galed ar gyfer prif rownd
derfynol Rhondda Cynon Taf yn y
flwyddyn newydd. Cafwyd
perfformiad gwych gan y ddau dim,
tim y merched a thim y bechgyn.
Roedd tim y bechgyn yn cynnwys
Robert Williams, Kyle Baker,
Nathan Baker, Kieron Williams,
Ieuan Parsons a. Shaun Jones. Tim y
merched oedd Kayleigh Davies,
Jemma Wiles, Corina Baul, Emma
Raison, Carlie Scarfe a Nicole Price.
Da iawn chi pob un ohonoch

Mae tim rygbi'r ysgol hefyd wedi
bod yn chwarae ac wedi cyrraedd y
rownd gynderfynol yng
nghystadleuaeth 10 pob ochr. Ond
yn anffodus colli oedd eu hanes 10-5
yn erbyn ysgol Coedpenmaen.
Cafwyd llwyddiant yng
nghystadleuaeth Traws Gwlad yr
Urdd hefyd ble bu i Nicole Price
ddod yn ail yn ras Merched
Blwyddyn 5, da iawn ti Nicole.

Ar gyfer Plant Mewn Angen
gwisgodd staff y Babanod a'r plant
eu “pyjamas' it ysgol ac roedd yr
Adran Jau yn gwisgo dillad eu
hunain yn Ille gwisg ysgol. O
ganlyniad casglwyd dros £280 at yr
achos.

Mae dosbarth 3C yn y Babanod
wedi bod yn brysur yn creu a gyrru
cardiau penblwydd 25 oed i Jac y
Jwe, rwy'n siwr ei fod yn falch o'u
derbyn. Cawsom ymweliad gan
Bobi Bws hefyd ble cafodd y plant
eu hyfforddi am ddiogelwch ffordd.
Mae plant o'r ysgol yn paratoi ar
gyfer cystadleuaeth Carol Wreiddiol
ar S4C hefyd, a fydd yn cael ei
recordio yn o fuan.

Mae'r cwrs llythrennedd i rieni yn
mynd o nerth i nerth gyda llawer o'r
plant yn mwynhau benthyg llyfr o'r

Ysgol Pont Sion Norton

Digwyddiadur Tachwedd/
Rhagfyr _

Tachwedd 29™" Ffair Nadolig yn
yr ysgol (6 o’r gloch y nos)
Rhagfyr 6 Cor yr ysgol yn canu
carolau yn y dref (10 o’r gloch y
bore)

Rhagfyr 9! Cyngerdd Nadolig y
Babanod yng Nghapel
Coedpenmaen (6 o’r gloch y nos)
Rhagfyr 10 Cyngerdd Nadolig
y Babanod yng Nghapel
Coedpenmaen (2 o’r gloch y
p’nwan)

Rhagfyr 11°® Sioe Nadolig yr
Adran Jau Yn Neuadd Ysgol
Gyfun Coed y Lan (6 o’r gloch y
nos)

Rhagfyr 12! Coér yr ysgol yn
diddanu’r cleifion yn Ysbyty'r

Bwthyn
Rhagfyr 16 Cyngerdd Plant
Meithrin yng Nghapel

Coedpenmaen (11 o’r gloch y
bore)

Rhagfyr 17°® Gwasanaeth
Nadolig yr Ysgol yng Nghapel
Coedpenmaen (plant ac athrawon

yh unig)
Rhagfyr 18 Partion Nadolig yn

yr ysgol

Bws Melyn bob wythnos, daliwch
ati rieni a phlant.

Cafwyd disgo Calan Gaeaf yn yr
ysgol ble bu y plant yn gwisgo
mewn gwisg ffansi. Cafwyd
cystadlevaeth yn yr Adran lau a’r
Babanod ble y bu it buddigolwyr
dderbyn gwobr. Roedd y disgo yn
un llwyddiannus iawn a chasglwyd
swm eithaf sylweddol o arian tuag at

yr ysgol.

I orffen y mis yma cynhaliwyd
Gwasanaeth Cynhaeaf gan
ddosbarth 6C a bu i nifer o'r plant
ddod a phob math o fwydydd i'r
ysgol i greu arddangosfa hyfryd .
Nid aeth y bwyd yn wastraff cafodd
ei rannu rhwng nifer o Gartrefi i'r
Henoed sydd yn yr ardal i ddathlu'r
cynhaeaf.

Y Ganolfan Hanesyddol

Aeth dosbarth Mr Prys Hughes
(Blwyddyn 4 a 5) 1 weld
arddangosfa o ddeinosoriaid yn y
ganolfan a dysgu llawer o
wybodaeth amdanynt.

Aeth yr un dosbarth hefyd ar
ymweliad a4’r Mosg yng
Nghaerdydd fel rhan o’u
hastudiaethau addysg grefyddol y
tymor yma.

Elusennau

Casglwyd £150 o bunnoedd tuag
at Gymdeithas Nyrsys MacMillan
yn ein gwasanaeth Diolchgarwch
eleni.

Casglwyd £250 tuag at Blant
Mewn Angen Dydd Gwener
Tachwedd 15",

Mae’r plant wedi bod yn brysur
iawn eto eleni yn paratoi eu
‘Bocsys o Gariad’. Derbyniwyd
dros 100 o focsys fel rhan o
ymgyrch ‘Operation Christmas
Child er mwyn rhannu gwir
ystyr y Nadolig gyda miloedd o
blant llai ffodus na ni o gwmpas
y byd.

Rygbi

Mae wedi bod yn amser prysur a
llwyddiannus iawn i1 dim rygbi’r
ysgol yn ddiweddar. Dyma’r
canlyniadau :

Pont Sion Norton 61 Ysgol Heol
y Celyn 12

Twrnamaint Ysgolion yr ardal
Pont Si6n Norton 45 Ysgol
Ffynnon Taf 0

Pont Sid6n Norton 0 Maes y Coed
0

Pont Sidn Norton 10 Ysgol Evan
James 0

Llongyfarchiadau mawr i’r
bechgyn. Mae nhw nawr yn
ymarfer yn brysur ar gyfer y gém
derfynol yn erbyn Ysgol
Coedpenmaen.

YSGOL GYNRADD & |
GYMRAEG
TONYREFAIL

Mae plant blwyddyn 5 a 6 wedi bod
yn brysur yn ddiweddar o dan
arweiniad Mr Anthony Evans yn
creu ffenestri lliw. Mae’r ffenestri
yn dynodi hanes Tonyrefail ar
cylch. Mae’r gwaith yn fendigedig.
Mae’r Prifathro Mr Rees yn diolch
yn fawr i Miss Betsi Griffiths cyn

3

R

brifathrawes yr ysgol ag i Mrs Beryl mﬁm AR
Davies cyn-brifathrawes ysgol i
Trefyrug am adnoddau a phrofiadau =gy P
wrth ymchwilio hanes yr ardal. - ot
Diolch yn fawr iawn i blant B Y SLOL MR @ g;;!__;
meithrin, derbyn a blwyddyn un am B ST o= Pl

godi £500 wrth gasglu teganau a
diwrnod gadw’n heini. Bydd yr arian
yn cael ei ddefnyddio i godi llwyfan
yn y neuadd.

Yn ystod diwrnod plant mewn angen
codwyd £132 tuag at yr elusen.

Mr Anthony Evans yn helpu’r plant

Rhannau o’r fenestr lliw newydd

Llongyfarchiadau mawr 1 Shaun
Harrison a Huw Berbillion sy’n
cynrychioli Tim Rygbi dan 1leg
Rhondda.

Prif Weinidog Cymru yn Llanhari

Anrhydeddwyd yr Ysgol ar ddydd Mercher 25ain Medi 2002, pan ddaeth
Prif Weinidog Cynulliad Cenedlaethol Cymru, y Gwir Anrhydeddus
Rhodri Morgan (AC) ar ymweliad swyddogol ag Ysgol Gyfun Llanhari.
Pleser hefyd oedd cael cwmni Janet Davies (AC) a Huw Irranca-Davies
(AS) yn ystod yr ymweliad. Treuliodd y tri ohonynt tua dwy awr yn yr
ysgol yn trafod pob math o bethau ynglyn yn a gwaith yr ysgol ac addysg
Gymraeg.

Manteisiwyd ar y cyfle i gael cinio yn ffreutur yr Ysgol Isaf yn ystod yr
ymweliad ac fe holwyd y Prif Weinidog ynglyn a'i farn am giniawau
ysgol. Soniodd am ei gyfnod ef yn yr ysgol gan ddweud nad oedd ei
brofiadau a'i atgofion o ginio yno yn rhy bleserus. Ei brif atgof oedd "...
arogl diflas bresych wedi'i or-ferwi yn aros yn yr awyr...". Roedd wedi'i
blesio'n fawr gyda'r newidiadau amlwg oedd yn weithredol yn yr ysgolion
gan gyfeirio'n benodol at y cinio bendigedig oedd ganddo o'i flaen.

Bu Rhodri ar ymweliad swyddogol 4 De Affrica yn gynharach yn y
tymor ar gyfer Uwchgynhadledd y Ddaear ar Ddatblygu Cynaladwy.
Canmolodd yr Ysgol yn fawr ar ei llwyddiant wrth gael pedwar
cynrychiolydd yn Johannesburg, "Camp aruthrol”, meddai. Datganodd
bleser mawr wrth arolygu detholiad o luniau a arddangoswyd oedd wedi'i
arddangos ar ddau hysbysfwrdd yn yr ysgol. Roedd yr arddangosfa yn
cynnwys delweddau o sioe “Cynaladwyedd' yr ysgol a lluniau o brofiadau
Mr Alun Evans a Rhys Davies tra'n ymweld 4 De Affrica fel dirprwyon y
llywodraeth Brydeinig. Nid oedd Rhodri'n synnu i weld nifer o luniau ei
hunan wedi'u harddangos, gan ei fod wedi cwrdd a disgyblion Llanhari
nifer o weithiau tra yn Johannesburg. Dywedodd ei fod yn edrych ymlaen
at gael copi o fideo “Cynaladwyedd' yr ysgol ac y buasai'n dymuno cael
adborth am gysylltiadau pellach y mae'r Ysgol yn bwriadu eu ffurfio gyda

chymuned yn ardal Johannesburg. Alun Davies, Janet Davies, Huw Irranca-
Davies, Rhodri Morgan a Meirion Stephens 9

GWYL DDRAMA
TAFOD ELAI 2002

Beirniadaeth
Huw Garmon

CIC - Dawnswyr Dar

'Rydw i'n llawn edmygedd o'r dawnswyr ac yn credu fod eu
cyfraniad i'r noson wedi bod yn werthfawr iawn. Roedd hi'n
bleser gweld cymaint o ymroddiad, egni ac ymdrech ar y
llwyfan gan dair oedd yn amlwg wedi gweithio'n galed ar y
dawnsfeydd.

Credaf fod pobl yn elwa llawer o wersi dawns ac yn
bwysicach fyth, o berfformio'n gyhoeddus. Roedd y merched
yn cyd symud, yn cyd amseru eu symudiadau ac yn dibynnu
ar ei gilydd i greu effaith. Mae'r elfen hon o gyd-weithio a
dibynnu ar eraill yn bwysig i ni ei feithrin.

Mae gwybod sut yr ydych yn ymddangos i bobl eraill drwy
eich symudiadau ac ystumiau yn holl bwysig i greu
presenoldeb ar Iwyfan ac mae sgiliau a disgyblaeth dawns yn
ffordd wych o feithrin hyn a chael hwyl wrth wneud hynny
ac roedd hi'n amlwg fod y merched yn mwynhau eu hunain.

Rwy'n dymuno pob llwyddiant it dawnswyr ac i'r
ysgol ddawns ac yn diolch iddynt am ddechrau ein
gweithgaredd mewn modd llawn asbri.

- — B

PANTO 6ed LLANHARI

Mae hi'n flwyddyn wahanol it ysgol eleni wrth iddynt
ffarwelio 4 Peter Griffiths. Mae hi'n newid byd arnyn nhw ac
roedd dewis y chweched, ac Anna Glyn yr awdures yn
arbennig, o fynd ati i ymdrin & hyn yn ddewr. A dweud y
gwir yn fy nyddiau i yn yr ysgol, byddai'n cael ei ystyried nid
yn gymaint yn ddewr ond yn ymylu ar y gwallgo! Ond, mae'n
amlwg fod yma ddealltwriaeth dda rhwng Peter a'r disgyblion
(diolch byth!) a beth bynnag, fydd o ddim o gwmpas i ddial
arnyn nhw llawer hirach! Roedd yn y perfformiad sawl
moment ddoniol, ambell un yn anfwriadol wrth reswm!

Uchafbwynt y perfformiad i mi oedd 'double act' y llygod
gan Nicholas South a Catrin Davies. Y naill yn canolbwyntio
ac yn cadw'r ddeialog a'r stori i fynd yn ei blaen a'r llall yn
ystumio mor ddoniol ac yn adleisior hyn roedd hi'n ei
ddweud mewn ffordd gomic wych. Atgoffa ni o symlrwydd y
double acts gorau fel Stuart Little & Large, Morcambe &
Whiskers, Danger Mouse & Penfold, Mickey & Minnie.
Symudiadau yn wych, cymeriadu llawn gan y ddau. Roedd
amseru a hyder Nicholas ar y llwyfan yn wych.

Ceriann O'Connell yn grét fel yr athrawes, yn rhuthro i'r
llwyfan ac yn hawlio'n sylw i gyd. Y ddwy lanheuwraig,
Marianne Edwards a Rhiannon Griffiths yn dangos llawer o
sgiliau perfformio, disgyblaeth o dan amgylchiadau anodd -
mae'n anodd canolbwyntio a bwrw'r maen i'r wal ar lwyfan o

Panto Chweched Llanhari

flaen pawb pan rydych yn ymwybodol o'r anrhefn llwyr sydd y
tu i'r llwyfan!

Roedd y stori yn un syml a da, y garwriaeth, y naill o Lanhari
a'r llall o Rydhelen yn dweud y cyfan - y naill berson yr un mor
bwysig a’r llall. Awyrgylch gwych, llawer o sbort. Beth sy'n
ddiddorol ydi fod hiwmor a dychan fel hyn yn arddangos, nid
amharch, ond dangos fod yma barch, a bod y parch hwnnw'n
cael ei roi a'i dderbyn ddwy ffordd.

Dwi'n siwr byddai'r criw yn cytuno y byddai hi'n sioe gwerth ei
gwneud eto. Adloniant gwych.

Llanhari - "Y Dymestl"

Dyma gynhyrchiad llawn egni a disgyblaeth. Hoeliwyd ein sylw
yn syth ar y dechrau gan yr awyrgylch a greodd y tri neu bedwar
wrth gerdded ymlaen gyda’r fflachlampau. Fe barhaodd y
cryfder a’r ffocws corfforol a geiriol drwy gydol y perfformiad.
Roedd y criw yn gweithio'n gorfforol dda, eu defnydd o gyrff ei
gilydd i greu siapau neu ddelweddau megis y llong a'r dymestl ar
y dechrau, ond hefyd pethau syml fel pan ddringodd Prospero ar
gefnau dwy berfformwraig. Roedd yr holl symud yn creu
darluniau amrywiol a difyr i'r llygad, llawn symud a siapau
diddorol i'r llygad.

Defnyddiwyd sain, goleuo a llwyfannu doeth a llwyddiannus i
greu darn oedd yn amrywiol ac yn adloniannol. Roedd y geirio'n
gyhyrog a chryf. Gwych clywed y Gymraeg mor gyhyrog ar
wefusau'r criw ifanc. Dyma un ffordd o wneud cyfiawnder a'r
testun, sydd yn eithaf trwm a barddonllyd mewn gwirionedd.

Roedd y cywasgu o'r stori gymhleth hon yn effeithiol ac yn
llwyddiannus ac rydych i'ch llongyfarch oherwydd hynny. Roedd
hi'n gynhyrchiad tynn, disgybledig, yn arddangos llawer o'r
sgiliau byddai rhywun yn dymuno eu gweld mewn cyflwyniad
dramatig.

Oherwydd yr arddull nid oedd gennym fawr o gyfle i ddod i
adnabod y cymeriadau er fod Alex Vlahos, chwaraeodd
Prospero, yn yr ychydig amser oedd ganddo wedi llwyddo i greu
argraff. Roedd ei gryfderau corfforol a geiriol yn amlwg o'r
eiliad cyntaf ac fe barhaodd ei berfformiad yn hollol gadarn a
disgybledig drwy gydol y cynhyrchiad. Roedd hi'n wych gweld
bachgen oedd yn cario ei hun yn hyderus ar y llwyfan.

Y Dymestl—Ysgol Llanhari

Gwobrau’r Wyl Ddrama

Tlws Heddyr Gregory i Ysgolion - Dawnswyr Dar
Tlws i’r Pantomeim Gorau — Panto Chweched Llanhari
Tlws Ysgol/Ieuenctid — Y Dymestl, Ysgol Llanhari
Cwpan T. James Jones
i Gwmni Gorau’r Wyl — Y Dymestl, Ysgol Llanhari
Tlws Emyr Edwards
i Actor/ Actores yr Wyl - Nicholas South

Ysgol Gyfun Glantaf - Macbeth

1. Dirywiad corfforol

Roedd themau cymhleth a dwys it darn, yn deillio o
drafodaethau'r disgyblion yn y dosbarth ac roedd y darn yn gofyn
mwy o gwestiynau nag yr oedd yn eu hateb. Stori digon syml
oedd hi, y ferch yn mynd yn gaeth i'r cyffuriau ac yn ymbellhau
oddi wrth hyd yn oed ei chriw ei hun cyn iddi lewygu a marw.

Y bachgen, Gruffydd Glyn yn dangos presenoldeb da ar
Iwyfan, corff ac ystumiau diddorol. Roedd yn dechrau'r ddrama
heb fod yn hyderus iawn ond gan fod yna un arall yn llai hyderus
mae'n dyrchafu ei hun drwy ddelio mewn cyffuriau. Mae o'n
newid o fod yn rhywun di-nod i fod yn rhywun gyda
chysylltiadau, yn rhywun y mae eraill yn edrych i fyny ato.
Roedd y stori yn ymdrin 4 statws pobl ifanc ymysg eu cyfoedion.
Y syniad fod arbrofi a dosbarthu cyffuriau yn rhoi statws i chi.

Mae perthyn yn bwysig. Pawb eisiau perthyn i ryw griw. Mae
hi'n bwysig i rai fod yn aelod o'r gymdeithas yma neu'r sefydliad
acw am resymau personol a hunanol iawn weithiau.

Roedd y darn yn siwr o esgor ar drafodaeth. Pa mor gyfrifol
ddylai'r fam deimlo? Neu'r tad? A'i fo oedd ar ben arall y ffon un
noson? Pa mor gyfrifol oedd y bachgen am beth ddigwyddodd
neu oedd o'n gymaint o sglyfaeth i gyffur a hi? Beth am yr
arwyddion, fyddai addysg a gwybodaeth wedi helpu'r sefyllfa?

Efallai na fyddair ferch wedi disgyn i goma pe byddai'n
gwybod sut i drin y cyffur.

2.'Y Goruwchnaturiol

Llefarydd (Helen Evans) yn adrodd cefndir y darn i ni, perthynas
y ddwy ferch oedd yn atgas i'w gilydd. Roedd posib gweld
themau eiddigedd a chystadleuaeth, uchelgais a chynllwynio.

Roedd statws y bachgen, chwaraewyd gan Huw Wilson yn
berffaith amlwg a chyson ac yn creu difyrrwch yn aml. Roedd
mor llipa a di-asgwrn cefn ac yn amlwg yn gi bach i Siwan.

Roedd y ddwy gymeriad amlwg sef Siwan (Rhian Pound) a
Lisa (Kirsty Williams) yn gymeriadau cryf ac fe lwyddon nhw
i'n darbwyllo fod yma atgasedd a chystadlu eithafol.

Roedd y darn yn dilyn llwybr Macbeth wrth i un cymeriad cryf
oedd mewn sefyllfa ymddangosiadol anorchfygol gael ei
thanseilio gan un arall a chael ei gwthio oddi ar ei phedestal!
Roedd Lisa yn gwenwyno meddyliau pobl yn erbyn Siwan, hau'r
hadau yn gyntaf cyn gweithredu.

Dirywiad Corfforol—Ysgol Glantaf

Gwobrwyo Anna Glyn,
awdures Panto Llanhari

Yn Macbeth mae yna deimlad fod y prif gymeriadau wedi
dechrau ymdrin & phwerau tywyll a'u bod wedyn yn gymaint
o sglyfaeth i hwnnw a neb arall, does dim troi’n 6l iddynt.
Roeddem yn cael yr un neges or darn yma - wedi i Lisa
fentro 1 fyd tywyll y 'wiji bord' roedd hi'n cael ei gwthio
ymlaen gan ffawd.

Mae cyffuriau yn cael eu crybwyll unwaith eto yn y darn
yma wrth i Lisa wenwynor diod. Wedyn fe welwn
ymdriniaeth o thema dial wedi i Lisa lwyddo i wneud ffWl o
Siwan ac mae Siwan yn dod ati ei hun.

3. Seicoleg Llofruddiaeth

Hanes Rosemary West sydd wedi ysbrydolit darn yma a
gyda marwolaeth Myra Hindley yr wythnos yma mae'n
amserol. Sut gallai gwraig, neu unrhyw fod dynol niweidio a
llofruddio plant bach?

Roeddwn yn hoff iawn o'r darn, oherwydd ei symlrwydd a'r
ffaith fod y darn mor weledol ag nid yn dibynnu ar eiriau.
Roedd yn theatraidd a'r dair gwrach yn llefaru a symud yn
dda gyda'i gilydd. Roeddynt yn llwyddo i greu’r naws gywir
ar gyfer y darn. Wedyn roedd perfformiad Eleanor Evans fel
y cymeriad yn y canol, oedd yn clywed y lleisiau yma yn
gryf, yn llwyddo i gyfleu yn weledol yr artaith mewnol.

Doedd y darn olaf, dim mwy na'r 1leill, yn cynnig atebion i
ni, ond yn dangos fod y criw ifanc yma wedi cael hwyl ar
drafod themau'r ddrama Albanaidd ac wedi llwyddo i feddwl
am sefyllfaoedd perthnasol iddynt yn ein bywydau ni heddiw.

Roedd yma ymdrech i ddehongli testunau dwys ac anodd
mewn ffordd ffresh a chyfoes. Fy hoff ddarn oedd yr olaf yn
bennaf oherwydd eu Illwyddiant i fynegi popeth drwy
gynildeb geiriol, ond hefyd oherwydd bod y darn yn fwy
disgybledig a thwt. Roedd y cydweithio yn dda a'r bedair yn
dangos presenoldeb llwyfan da.

Y Goruwch Naturiol—Ysgol Glantaf

Ysgol y Cymer—Llid a Lledrith

Detholiad gwahanol iawn allan o Macbeth.
Defnydd o masgiau a fflach lamp, lleisiau
cryf yn gyhyrog ofnadwy yn adseinio o
gwmpas y neuadd. Perfformiadau unigol
da, y corws a’r criw yn cynnal ac yn
asgwrn cefn heb ymyrryd yn y stori. O’n
i’n hoffi’r defnydd o’r llwyfan — dechrau
gafaelagar a defnydd da o’r llais. Yr hyn
sy’n bwysig i bobl sy’n perfformio ydi
gwthio ffiniau’r llais ac arbrofi a gwneud
synau rhyfeddol. Roedd y Gwrachod yn y
grét, Jessica Minty, Josie Lawthorn a
Lowri J6s — eu lleisiau yn asio’n gras.
Cafwyd perfformiadau unigol da gan
Richard Evans, James Saunders a Danielle
Davies, a Jenny Griffiths a Kylie Watkins.
Roedd y cast yn symud yn ddisgybledig ac
yn cydweithio’n dda mae pawb yn rhan o’r
tim. Roedden nhw wedi dewis cymeryd
darnau o’r testun ei hun sydd yn beth
clodwiw a dewr i’w wneud achos mae’n
nhw ymhlith y darnau mwyaf enwog o
theatr yn y byd.

Seicoleg Llofruddiaeth—Ysgol Glantaf

DIOLCH
Diolch i bawb a fu’n rhan o
weithgarwch yr Wyl eleni—yr
Actorion, yr Hyfforddwyr, y Beirniad,

yr Arlwyo, Neuadd Dowlais, Siop y
Bont, y Noddwyr, y Cyfieithwyr, y

ffotograffydd, y cyfeilydd, y

gynulleidfa ac yn arbennig Colin
Williams am drefnu’r cyfan.

Llid a Lledrith—Ysgol y Cymer

Unnwyl Olygydd

Piti am Daniel Owen

A ydych wedi gweld y Dreflan ar y teledu? Rwy’n
ymddiheuro i bawb rydw i wedi bod yn siarad 4 hwy
ynglyn &’r cynhyrchiad. Y ffaith yw fod tua hanner y
deialog yn anealladwy.

Cynhyrchiad yn costio hanner miliwn a llai na
hanner y deialog yn ddealladwy. Na nid mater o
dafodiaith. Mae hwnnw’'n gyfoethog a thra
derbyniol.

Ond rhai o’n prif actorion a’n hactoresau, heb
enwi neb, yn cnoi eu geiriau a mwmian yn lle siarad
uchel a chlir.

Y meics rhy bell i ffwrdd? Rwyn amheus.

A druan o’r plant. Mae eu lleisiau mor eiddil fel
nad oes gobaith eu deall o gwbl. Fel un a fu yn
gweithio gyda phlant drwy fy oes rhaid hyfforddi
plant - “Siaradwch yn uchel ac yn glir”.

Mewn tegwch, ches i ddim trafferth i wylio “Bob
a’i Fam” na “Porc Peis” chwaith. Dewch & nhw nol i
godi fy ysbryd a chwerthin dipyn.

Sori am ‘Y Dreflan’ Daniel. Rwyn teimlo yn reit
ypset, wedi fy nghynhyrfu yn llwyr i weld dy fod
wedi cael y fath gam.

Byddai is-deitlau wedi bod o help.

Hywel Creigiau.



Ysgol
Gynradd
Gymraeg
Castellau

Rygbi
Aeth tim rygbi’r ysgol i gystadlu
yng nghystadleuaeth rygbi ysgolion
Pontypridd. Er i Jordan Coombes
sgorio cais dda, colli fu’r hanes.
Dewiswyd 3 o fechgyn yr ysgol i
garfan rygbi Pontypridd sef Mitchell
Jenkins, Lewis Jones a Jason Sutton
— pob lwc iddynt.

Techniquest

Aeth plant blwyddyn 1 a 2 i
Techniquest ar ddechrau mis
Tachwedd i ymchwilio i wahanol
ddefnyddiau. = Cawsom ddiwrnod
buddiol a diddorol.

Martyn Geraint

Daeth Martyn Geraint i ddiddanu’r
Babanod. Roedd pawb wrth eu
bodd yn dawnsio a chanu yn ei
gwmni.

Calan Gaeaf

Aeth plant y feithrin i fwynhau
prynhawn yng nghwmni plant Cylch
Meithrin Beddau. Mae cysylltiad
agos rthwng y ddwy ysgol a diolch
am waith parod Mrs Jackie
Stamenkovic a Mrs Carol Bickford,
arweinyddion yr ysgol feithrin.
Mwynhaodd y Babanod de parti
Calan Gaeaf yn yr ysgol ac roedd
disgo i’r Adran lau gyda’r nos.
Diolch hefyd i aelodau’r
Gymdeithas Rieni am addurno’r
neuadd a llywio’r gweithgareddau.

Hoci Llafnrolio

Dewiswyd Tom Owen Blwyddyn 3 i
dim llafnrolio Cymru. Mae Tom
wrth ei fodd yn chwarae hoci ar ei
esgidiau Ilafnrolio.
Llongyfarchiadau mawr iddo fe.

Casgliadau

Casglwyd 75 o focsys ‘ Operation
Christmas Child’, yn yr ysgol yn
ddiweddar. Hefyd am wisgo gwisg
eu hunain casglodd y plant £110 ar
gyfer ‘Plant Mewn Angen’.
Diolchwn am gefnogaeth brwd y
rhieni ac am eu parodrwydd i
gyfrannu a chydweithredu bob
amser.

Tafod Elai Rhagfyr 2002

LLANTRISANT

G@]}neﬂ»y«ﬂﬂ Lleol: Sian Evans

CROESO NOL I LANTRISANT
Mi ddylwn fod wedi croesawu’r
Jonesiaid yn 6l i Lantrisant cyn hyn
oherwydd mae rhai misoedd nawr
ers i Margaret, Brydon, Daniel a
Rhian symud o Bentre’r Eglwys.
Mae Margaret a Brydon wedi symud
i’r Bear yng nghanol yr hen dref i
redeg y dafarn, sy’'n golygu bod
Margaret ond tafliad carreg o’r

Ffair Lyfrau

Ar nos Lun, Tachwedd 11
cynhaliwyd ffair lyfrau yn yr ysgol.
Diolch 1 berchnogion Siop y Bont,
ym Mhontypridd am arddangos
llwyth o lyfrau a thapiau Cymraeg.

Gala Nofio’r Urdd

Aeth 10 o blant i’r Gala Nofio ym
mhwll Bronwydd, Porth. Bu Kyle
Edwards yn llwyddiannus trwy
ennill rhagbrawf nofio ar ei gefn —
da iawn Kyle.

Hanes Plentyndod

Daeth Mr John Cynlais James, tadcu
Calym a Kayleigh i siarad am ei
blentyndod yn y Rhondda. Roedd y
plant wrth eu bodd yn gwrando ar ei
brofiadau.

Anifeiliaid Anwes

Cynhaliwyd bore anifeiliaid anwes
yn yr ysgol fel rhan o waith thema
Blwyddyn 3. Gwelwyd amrywiaeth
helaeth o anifeiliaid o gWwn 1
grwbanod y mor a chafwyd gwledd
o wybodaeth gan y perchnogion.

Dyddiadur diwedd tymor
Tachwedd 27 Cynhelir ein ffair
Nadolig yn neuadd yr ysgol am 6.00.
Rhagfyr 9 Cyngerdd Babanod/Adran
lau yn y prynhawn a’r Adran lau am
6.00.
Rhagfyr 12 Cinio Nadolig yr ysgol.
Rhagfyr 16 Bore — Gwasanaeth yn
Eglwys St. Michael’s yn y Beddau.
Prynhawn — parti’r Babanod.
Rhagfyr 17 Prynhawn - parti’r
Adran Iau.
Yn ystod yr wythnos olaf bydd plant
Blwyddyn 6 yn ymweld a chanolfan
dydd yr henoed yn y Beddau i ganu
Carolau .

fferm lle cafodd ei magu a’i chodi
yng Nghastellau.

Pob Ilwc i chi fel teulu gyda’r
fenter yma.

PLANT MEWN ANGEN

Bu plant yr ardal yn brysur ar 15
Tachwedd yn gwneud pob math o
weithgareddau i godi arian ar gyfer
Plant mewn Angen. Casglodd Ysgol
Gynradd Gymraeg Llantrisant dros
£200 trwy gynnal disgo a chododd
Ysgol Coed yr Esgob dros £100
wrth orchuddio llun o Pudsey gyda
darnau o arian. Casglodd ysgolion
Y Pant a Llanhari gannoedd o
bunnau hefyd trwy beidio a4 gwisgo
gwisg ysgol, siafo coesau, gwerthu
teisennau a chwarae pél-droed yn
erbyn yr athrawon!

LLYWODRAETHWYR YGG
LLANTRISANT
Llongyfarchiadau i Jeremy Gleave
ar gael ei ethol yn Gadeirydd y
Llywodraethwyr — mae gan Jeremy
3 o blant yn yr ysgol. Hefyd, cafodd
Allan James ei apwyntio i Fwrdd y
Llywodraethwyr fel Llywodraethwr
Cyfetholedig.

TAITH I BAYEUX

Gobeithio i bawb ohonoch fu ar y
trip flynyddol i1 Ogledd Ffrainc gyda
Blwyddyn 7 Ysgol Gyfun Llanhari,
gael amser da gan fwynhau gweld y
tapinau yn Bayeux a gwneud
ychydig o siopa.

GWYL DDRAMA TAFOD ELAI
Braf oedd gweld nifer o bobl ifanc
Llantrisant yn perfformio yn yr wyl
eleni, rhai ym Mhanto Llanhari ac
eraill mewn perfformiad hanner awr
o’r Dymestl gan Shakespeare.
Efallai ein bod wedi gweld rhai o
actorion y dyfodol yno!

CYDYMDEIMLO

Hoffwn gydymdeimlo 4 Hazel a
David Penberthy a’r teulu — bu farw
tad Hazel yn sydyn iawn yn
ddiweddar yn ei gartref yn Lerpwl.

FFYNNON TAF NANTGARW
A GWAELOD Y GARTH

Giohebydd Lleol: Martin Huws

DANFON CYNGOR AT GLAF
MARW

Mae meddygfa wedi ymddiheuro i
deulu am iddi gynghori claf i newid
ei feddyginiaeth 18 mis ar 6l iddo
farw.

Cafodd gwraig weddw John
Richards, 66 oed, ysgytwad pan
agorodd lythyr y meddyg teulu at ei
gwr. Roedd Mr Richards, oedd yn
gweithio yn Ffatri British Airways,
Nantgarw, wedi cael gwaedlif ar ei
ymennydd y llynedd.

“Danfonais ei gerdyn meddygol yn
0l ac roedd y meddyg a staff y
feddygfa ym Mhen-coed yn gwybod
ei fod wedi marw,” meddai Mrs
Richards, 63 oed.

Dywedodd rheolwyr Awdurdod
Iechyd Morgannwg eu bod yn flin
am y camgymeriad. “Rydym yn

ymddiheuro am yr hyn
ddigwyddodd ac am achosi poen
meddwl i Mrs Richards.

“Roedd staff yn brin yn y feddygfa
ond, erbyn hyn, cafodd rheolwr ei
apwyntio ac ni fydd y camgymeriad
yn digwydd eto.”

APEL AM DYSTION

Mae arwydd arbennig wedi cael ei
osod ar bolyn lamp tu allan i glwb
yng Nglan-y-llyn.

Nos Sadwrn, Tachwedd 16,
ymosododd gang yn ffyrnig ar fam i
dri o blant tu allan i Glwb Cyn-
Aelodau’r Lluoedd Arfog ac mae’r
heddlu’n chwilio am dystion. Dylai
unthyw un & gwybodaeth ffonio
Gorsaf Heddlu Pontypridd ar 01443
485351.

ACTOR AMRYDDAWN
Llongyfarchiadau i Ryan Nelson o
Waelod-y-Garth ar ei berfformiad
yn nrama gyfres S4C.

Ryan, sy’n mynd 1 Ysgol
Plasmawr, Caerdydd, yw Bob Lewis
yn Y Dreflan, cynhyrchiad Al
Fresco yn seiliedig ar dair nofel
Daniel Owen, Y Dreflan (1881),
Rhys Lewis (1885) ac Enoc Huws
(1891).

Dechreuodd y ddrama gyfres

wyth-bennod nos Sul, Tachwedd 3.
Yr awdures yw Manon Eames, y
cynhyrchydd yw Bethan Eames a’r
cyfarwyddwr yw Timothy Lyn.

TYNNU AT Y CANT
Mae nifer o drigolion wedi cyrraedd
oedran teg.

Yn gynta, llongyfarchiadau i
Eileen Jeremy ymwelodd 4’1 chwaer
yn Ystrad Mynach pan ddathlodd ei
phenblwydd yn 90 oed ar Dachwedd
8. Cafodd Fileen ei geni yn
Nantgarw yn 1912. Yn 1939
priododd Mervyn a dathlodd hi 4’i
gwr Briodas Ddiemwnt dair blynedd
cyn iddo farw. Mae ganddi un ferch,
Diane, a thri mab, Lionel, Michael
ac Alan.

Llongyfarchiadau i Evan Williams
o Garej yr Half Way yn Ffynnon Taf
a ddathlodd ei benblwydd yn 91 oed
yn ciniawa gyda’i deulu. Ers iddo
fod yn y pentre, mae Evan wedi
cefnogi achosion lleol.

Dymuniadau gorau i Cora Bunn
sy’n 90 oed. Cafodd ei geni mewn
bwthyn tu 6l hen dafarn y Walnut
Tree yn Ffynnon Taf a’i chodi yn
Rhes y Gamlas.

Mae ganddi ddwy ferch, Shirley a
Gaynor, un mab, Gordon, wyth o
wyrion a 12 o or-wyrion. Roedd
pawb, ar wahan i un person oedd yn
gweithio yn Saudi Arabia, yn
bresennol yn ei fflat ar ddiwrnod ei
phenblwydd.

GWELLHAD BUAN

Dymunwn wellhad buan i Gerwyn
Williams, Prifathro Ysgol Gynradd
Gwaelod-y-Garth, sy wedi cael briw
ar y dwodenwm. Mae’n debyg taw’r
diprwy, Eirian Williams, fydd wrth

y llyw am weddill y tymor.
Llongyfarchiadau i’r 22 o
ddisgyblion sy wedi teithio i

Stiwdios Carlton yn Nottingham i
ffilmio’r rhaglen gwis All or
Nothing fydd yn cael ei darlledu yn
Ionawr.

NOSON WERIN I EDDIE
Cynhelir noson werin i godi arian i
lawdriniaeth Eddie Stirling, 42 oed o
Fryncoch, Ffynnon Taf.

Ddydd Mercher, Rhagfyr 4, bydd
Phil Steele o Radio Wales, Mark
Edwards a Phil Turner yn
perfformio mewn noson cerdd a
hiwmor yn Lolfa Clwb Cyn-
Aelodau’r Lluoedd Arfog.

Deellir y bydd y llawdriniaeth ar
ymennydd Eddie yn Ysbyty
Cromwell, Llundain, yn costio
£12,000. Bydd y noson yn dechrau
am hanner awr wedi wyth.

DIRWY O £125
Yn Llys Ynadon Pontypridd cafodd
dyn o Ffynnon Taf ddirwy o £125 a
bu raid iddo dalu costau gwerth £35.
Roedd Jonathan Rabaiotti, 19 oed
o Stryd y Garth, wedi gyrru car a
thanc tanwydd a golau diffygiol a
heb ddangos trwydded, yswiriant na
thystysgrif MoT.

DIGWYDDIADAU

CAPEL BETHLEHEM,
Gwaelod-y-Garth, 10.30am.
Rhagfyr 1: Y Gweinidog (Cymun);
Rhagfyr 8: Y Parchedig Gareth

Reynolds; Rhagfyr 15: Y
Gweinidog; Rhagfyr 22: Y
Gweinidog.

CYLCH MEITHRIN Gwaelod-y-
Garth, 9.15-12, Festri Capel
Bethlehem, Gwaelod-y-Garth.
Sesiynau prynhawn ddydd Mawrth a
Mercher. Mwy o fanylion: 029 20
813980.

CYLCH TI A FI Ffynnon Taf:
brynhawn Mercher yn ystod vy
tymor, 1.15-2.45pm, Neuadd Pentre
Ffynnon Taf. Mwy o fanylion: Jo
Jones, 029 20 810600.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GYNRADD GWAELOD
Y GARTH: Rhagfyr 11 a 12,
Cyngerdd Nadolig yng Nghapel
Bethlehem.

YSGOL CREIGIAU

Tripiau Sain Ffagan.

Fe aeth Dosbarth 5 ar drip i Sain
Ffagan ar y 30 o Hydref, a’u thema
nhw am y dydd oedd Cerrig. Gwelon
nhw y twlc mochyn o Bontypridd,
Melin Penpompren, y garreg hogi, yr
eglwys o Bontarddulais a cherrig y
beudy sydd yn cael ei symud o
Waunfawr. Yn y prynhawn aethon ni
i Amgueddfa Genedlaethol Cymru i
edrych ar offer a chyffwrdd a
gwrthrychau. Diolch i Mr Brassil am
ein harwain ni drwy’r dydd.

Aeth Dosbarth 1, 2 a blwyddyn 2
Dosbarth 3, i Sain Ffagan ar ddiwrnod
arall i weld yr hen gegin , Bwthyn
Llwyn-Yr-Eos, tai Rhyd-y-Car a
Melin Penpompren. Am ginio aethon
nhw i1 Harry Ramsdens am fwyd
blasus, fel arfer!! Diolch 1’r rhieni ac
aelodau Merched y Wawr am eu
helpu.

Diolch

Diolch yn fawr i Doctor Herbert, mam
Geraint, Catrin ag Aled am ddod i
Ddosbarth 5 i siarad am y galon a’r
gwaed. Roedd hi’'n ddiddorol iawn
cael clywed swn y galon yn pwmpio
ar gryno ddisg. Rydym ni wedi dysgu
llawer am y galon y Tymor hwn ac fe
ddysgodd Doctor Herbert mwy i ni.

Cyngerdd Nadolig.

Mae’r amser yn dod eto i ddechrau
ymarfer at y gyngerdd Nadolig. Mae
pawb trwy’r ysgol yn gweithio’'n
galed iawn 1 baratoi cyngerdd
Iwyddiannus. Enw cyngerdd yr Adran
Iau yw Tystion, un yr Adran Babanod
Cymraeg yw Noswyl Nadolig, un yr
Adran Babanod Saesneg yw The
Rusty Fairy a bydd yna eitem canu o’r
Feithrin a’r Nursery.

Marc Safon.

Yn ddiweddar enillodd yr ysgol y
Marc Safon i ysgolion. Roedd yn
rhaid cwblhau deg elfen i gael y marc.
Fe gafodd pawb fathodyn, sticer a
dalen nodyn i ddathlu hynny. Mae
gyda ni dystysgrif a plac ym
mynedfa’r ysgol.

Sioe Gerdd Plasmawr.

Ddydd Mawrth, fe aeth Blwyddyn 5 a
6 i Ysgol Plasmawr i weld Saim.
Welon ni ddim y sioe i gyd ond cafon
ni flas bach. Ni a cwpwl o ysgolion
eraill oedd y cyntaf i weld y sioe.

Roedd pawb wedi mwynhau ac roedd
yr actio’n wych.

Plant Mewn Angen.

Ddydd Gwener y 15 o Dachwedd
roedd hi’n ddiwrnod Plant Mewn
Angen. I godi arian cafon ni
Ddiwrod Denim. Roedd pawb yn
edrych yn grét yn eu denim’s.
Gwisgodd y Feithrin a’r Nursery eu
gwisg nos a chafon nhw dost i
frecwast! Cafodd y plant bach hwyl
yn gweld eu ffrindiau a’r oedolion yn
gwisgo eu gwisg nos, gwn nos a’u
slipars! Diolch yn fawr iawn i bawb a
wisgodd eu denim a’u gwisgoedd nos
i godi £520.00 punt ar ddiwrnod mor
llwyddiannus!!!!

Y Blaned Ddarllen.

Cyn gwyliau’r haf fe ddaeth Ms
Caroline Knowle o lyfrgell Radur i'r
ysgol i siarad am y Blaned Ddarllen. I
gwblhau y Blaned Ddarllen roedd yn
rhaid darllen chwe llyfr Cymraeg neu
Saesneg dros wyliau’r haf. Gwnaeth
llawer o blant y sialens. Fe ddaeth Ms
Caroline Knowle yn 6l i’r ysgol i roi
medalau a thystysgrifau i’r plant a
gymerodd ran.

Sioe Bypedau.

Ar y 20 o Dachwedd daeth Cwmni
Theatr Pypedau Splott i gyflwyno sioe
bypedau i’r Feithrin a blynyddoedd
Derbyn, 1 a2 o’'r enw Fferm Ffal Di
Ral! Cafodd y plant i gyd hwyl yn
gweld yr anifeiliaid, y ffermwr a’i
wraig! Diolch yn fawr iawn iddynt
am ddod i’r ysgol i gyflwyno’r sioe.

Twrnament P€l Droed.

Ddydd Mawrth y 19 o Dachwedd fe
aeth tim pél-droed yr ysgol i Erddi
Sophia i chwarae mewn twrnament
pél droed yr Urdd. Aethon nhw
trwyddo i’r rownd derfynol ar ol
ennill pump gém, ond fe gollon nhw
yn erbyn yr Eglwys Wen. Cafodd y
bechgyn i gyd darian am ddod yn ail.
Da iawn fechgyn am chwarae mor
ddal!!!

Llongyfarchiadau.

Llongyfarchiadau i Mrs Tewksbury.
Mae hi wedi cael baban bach newydd.
Bachgen yw e o’r enw Harri, brawd
bach i Megan.

Ysgol Gynradd
Gymraeg Evan James

Cymdeithas Rhieni ac Athrawon.
Mae Cymdeithas Rhieni ac Athrawon
yr ysgol yn brysur iawn unwaith eto y
tymor hwn yn codi arian ac mae’r
athrawon yn brysur iawn yn ei wario!!
Cynhaliwyd Sioe Ffasiynau
Iwyddiannus iawn yn neuadd yr ysgol
Nos Tau Hydref 17eg. Roedd y plant
yn werth eu gweld yn nillad cwmni
‘Shwl di Mw1’.

Diolch i’r Gymdeithas am brynu
crysau rygbi newydd i dim yr ysgol a
chegin newydd i’r dosbarthiadau
derbyn.

Teithiau.
Aeth plant blwyddyn 4 a 5 i Gaerdydd
i ymweld 2’r Mosg yn Y Bae a Chapel
Y Tabernacl, Yr Ais, i edrych ar yr
adeiladau ac i ddysgu am y crefyddau.
Cafodd Yr Adran lau ddiwrnod
difyr yn Y Ffatri Bop yn Y Porth ar
Dachwedd 26ain.

Codi Arian.

Ein helusen eleni yw’r Digartref ym
Mhontypridd a chodwyd £200.00 yn
ein Gwasanaeth Diolchgarwch ar
Hydref 18fed. Byddwn yn ychwanegu
aty swm yma yn ystod y flwyddyn.
Cafodd y plant hwyl yn gwisgo eu
dillad eu hunain yn yr ysgol ar
ddiwrnod Plant Mewn Angen — Dydd
Gwener Tachwedd 15fed. Casglwyd
swm sylweddol o £400.00.

Chwaraeon.

Curodd y tim rygbi dim Ysgol St.
Michaels i gyrraedd rownd
gynderfynol Cystadleuaeth 10-bob-
ochr Ysgolion Pontypridd.

Enillodd y tim pél-rwyd 10-0 yn
erbyn tim Ysgol St. Michaels.
Daliwch ati bawb!

Ymweliad Bardd.

Mwynhaodd plant blwyddyn 4 a 5 yng
nghwmni’r bardd lleol Gwyn Morgan.
Siaradodd am rai o’i lyfrau a
darllenodd rannau ohonynt. Rhoddodd
lofnod i’r plant i gyd.

Paratoadau’r Nadolig.

Mae pob dosbarth yn brysur yn
paratoi ar gyfer cyngherddau’r
Nadolig. Bydd y dosbarthiadau
Meithrin a Derbyn yn cynnal eu
sioeau yn neuadd yr ysgol; a C.A.1 a
C.A.2 yn cynnal gwasanaeth carolau
yng Nghapel Sardis. Bydd Ffair
Nadolig yr ysgol yn y neuadd ar
Ragfyr Sed.

Lawnsio tair cyfrol
yn Llydaw

‘Dyw teithio i Lydaw ddim yn
brofiad anarferol i mi. Dros y
degawd ddiwethaf biim yno o leiaf
ddwywaith y flwyddyn. Nifer fwy
ambell flwyddyn. A ’roedd mynd
yno ddwywaith o fewn yr
wythnosau diwethaf — fel arfer - yn
bleser.

Y rheswm dros y teithiau oedd yn
anarferol. Mynd yno i lawnsio llyfr,
neu lyfrau, neu wahanol fersiynau
o’r un llyfr. Mae gen i brofiad o
“ddigwyddiadau” o’r fath yn Llydaw
ac o sefyll drwy areithiau maith ac
o’r miri sy’n dilyn.

Ond ddim o draddodi un o’r
areithiau hynny fy hunan. Mae’n
anochel pan mai chi sydd wedi
sgrifennu’r llyfr. Y llyfr yw Sioni
Winwns neu The Last of the Onion
Men neu Le Monde des Johnnies
(Byd y Shonis) — dibynnu pa iaith yr
ydych fwyaf cyffyrddus ynddi!

Damwain ffodus sy’n gyfrifol am
1’r dair gyfrol ddod bron iawn gyda’i
gilydd. Sioni Winwns ddaeth
gyntaf, yng nghyfres Llyfrau Llafar
Gwlad Gwasg Carreg Gwalch. Yr
oeddwn wedi trafod paratoi
cyfieithad Saesneg o’r gyfrol ar
gyfer y Prifardd Myrddin ap
Dafydd, sylfaenydd a phennaeth
Gwasg Carreg Gwalch.

Wedi’r cwbl, mae’r gwerthwyr

winwns o ardal Kastell Paol a Rosko
yng ngogledd-orllewin Llydaw yn
gymaint rhan o brofiad Albanwyr a
Saeson ag o’n profiad ni’r Cymry —
yn siaradwyr Cymraeg a di-
Gymraeg. Ac yr un mor annwyl yn
ein golwg ni i gyd.
Ers dwy neu dair blynedd bim yn
trafod, yn achlysurol, gyda
gwahanol weisg yn Llydaw vy
posibilrwydd o gyhoeddi cyfieithad
Ffrangeg o’m llyfr gwreiddiol ar y
Sionis — Y Shonis Olaf yn Gymraeg
a Goodbye Johnny Onions yn
Saesneg. Bu dau o fewn dim i
gydio’n yr abwyd, ond y trydydd,
Editions Les Télégramme adain
gyhoeddi llyfrau y papur dyddiol a
Sul 2’i bencadlys yn Brest, aeth
amdano.

Rhyfedd o beth, ond daeth y cyfan
at ei gilydd yn dwt ryfeddol. Tua
mis Tachwedd, 2001, cefais neges e-

Tafod Elai Rhagfyr 2002

Maer Rosko, Joseph Seité gyda Gwyn Griffiths

bost wrth gyfarwyddwr cyhoeddi
Editions Les Télégramme, Michel
Tanguy, yn dweud ei fod am
gyhoeddi fersiwn Ffrangeg. Atebais
innau, gan ddweud fy mod yn
croesawu’r newydd ac yn edrych
ymlaen i gyd-weithio.

Aeth misoedd heibio heb glywed
mwy.

Un bore yn Chwefror neu Fawrth,
2002, ffoniais Myrddin ap Dafydd i
weld sut oedd pethau’'n mynd.
Roedd ei ymateb yn galonogol a
holais a oedd am barhau gyda’r
bwriad o gyhoeddi cyfieithad
Saesneg. Dwedodd fod hynny’n
fwriad pendant ganddo. Yna
meddai: “Ydych chi wedi meddwl
am gyfieithad Ffrangeg?”

“Wel, rhyfedd i chi son ..”
Dywedais wrtho am ymbholiad
Editions Les Télégramme. Ond nad
oeddwn wedi clywed dim pellach.
Awgrymais ein bod yn aros nes i’r
gyfrol Gymraeg ddod allan ac anfon
honno at Michel Tanguy.

Ydych chi’n credu mewn telepathi
ac ESP? Rhoddais y ffon i lawr a
bwrw golwg i weld oedd rhywbeth
yn yr e-bost. Tra ’roeddwn i'n
siarad & Myrddin ap Dafydd roedd
neges e-bost yn fy nghyrraedd wrth
Michel Tanguy yn dweud ei fod yn
bwrw ymlaen gyda’i fwriad o
gyhoeddi’r gyfrol yn Ffrangeg — ac
yn gofyn a fyddai’n bosib iddo gyd-
weithio gyda fy nghyhoeddwr yng
Nghymru!

Un peth sy’n gyffredin i’r gyfrol
Gymraeg a’r gyfrol Ffrangeg yw
bod y ddwy’n rhan o gyfres. Sioni
Winwns yw Rhif 53 yng ngyfres
Llyfrau Llafar Gwlad Gwasg Carreg

Gwalch; Le Monde des Johnnies yw
Rhif 6 yn y gyfres Le Monde ...
Editions Les Télégramme, cyfres yn
ymdrin a bywyd y werin yn Llydaw.
Ni lwyddwyd i gael y dair gyfrol
yn barod yr un pryd, ac er boddhad
personol i mi bu raid trefnu dau
lawnsiad yn Llydaw — y cyntaf ar
gyfer y cyfrolau Cymraeg a Saesneg
a’r ail i’r gyfrol Ffrangeg.
Ymgymerodd swyddfa Maer
Rosko &’r holl drefniadau — a chost —
y ddau lawnsiad. “Digwyddiad bach
fydd y cyntaf ...” felly y dywedodd
Chantal Feiller o swyddfa’r Maer
wrthyf. Bach neu beidio roedd y
lle’n llawn. Cafwyd araith frwd gan
Maer, Joseph Seité, yn croesawu’r
gyfrol am ei chywirdeb a’i manylder
a’i chyfraniad i hanes lleol yr ardal
ac am roi cymaint bri i gymdeithas o
wyr — a gwragedd — wnaeth
gyfraniad pwysig i economi adal
Rosko. Wn i ddim sut medrai fod
mor hyderus am y cynnwys ac yntau
heb fedru Cymraeg na Saesneg!
Dywedodd Myrddin ap Dafydd ei
fod yn edmygwr mawr o’r Sionis —
am eu dycnwch, am y modd y bu
iddynt ddeall bod ganddynt rywbeth
gwerth chweil i’'w werthu ac am
ddod o hyd i farchnad i’r cynnyrch
hwnnw a’i farchnata’n
llwyddiannus. “Roedden nhw’n
arloeswyr amaethyddol,” meddai.
“Fe aethon nhw a’u winwns dros y
mor atom ni, yn awr rydyn ni’n dod
a’n llyfrau dros y mor atoch chi!”
Fedra i ddim cofio fawr o beth
ddwedes i — dim ond bod yn
ymwybodol i mi fod ar fy nhraed yn
hir, bod y gwrandawyr yn edrych
drwy eu copiau i weld a oedd eu



Gwyn Griffiths

[luniau nhw yno a llygadu gwinoedd
a gwirodydd y Maer yn slei bach.

Noson ddiwyd wedyn o arwyddo
copiau tra’n ceisio sgwrsio a hel
atgofion gyda hen gyfeillion yr un
pryd. A gwr ifanc o Dastum,
cymdeithas sy’n recordio atgofion
hen bobol, yn dod a chynnig
cyfieithu’r gyfrol i’r Llydaweg. A
Myrddin yn cynnig ei chyhoeddi.
Brynhawn Sul, ddeuddydd yn
ddiweddarach, aethom 1 weld
cynhyrchiad o ddrama Naig
Rozmor, Johniged An Hilda, yn
Kastell Paol. Drama am fywyd y
Sionis ac am y trychineb mawr pan
suddodd yr Hilda a boddwyd 74 o’r
gwerthwyr winwns ar eu ffordd yn
0l i Lydaw ym mis Tachwedd 1905.
Cynhyrchiad grymus a gwreiddiol
mewn theatr lawn.

Wedyn mynd am de at Sebastien a
Therese Prigent a’u merch Marie-
Josie oedd yn arfer gwerthu winwns
yn Llanelli. Llif o atgofion difyr
wrth deulu annwyl yn amlwg yn
hiraethu am ddychwelyd i Gymru.

Ar Dachwedd 8, yr oedd Gwen a
minnau yn 6l yn Llydaw ar gyfer
lawnsio’r gyfrol Ffrangeg. Roedd
hwn yn fwy cynhyrfus fyth. Tra
roeddwn 1 eisoes wedi cael copiau
o’r gyfrol Gymraeg a’r Saesneg,
’doeddwn i ddim wedi gweld yr un

Ffrangeg. Ac os oedd rhestr
gwahoddedigion yr un flaenorol yn
hir roedd hon yn faith.

A stafell fawr neuadd y dref yn
cael ei defnyddio y tro hwn.

Mae pawb yn dweud wrthyf dyn
mor dda yw Michel Tanguy ac yr
oeddwn yn edrych ymlaen i’w

gyfarfod. Ond ymddiheuriadau
munud olaf gawson ni wrtho fe ac yr
oedd wedi anfon merch dlws iawn
o’r enw Rozenn Le Merer yn ei le.
Siaradai gyda’r huodledd sy’n
arferol mewn achlysuron o’r fath,
gwnaeth y Maer yr un peth, ac fe
wnes innau fy ngorau.

Wrth ddiolch i’r cyfieithydd,
Josseline Mondot, athrawes Saesneg
yn Brest oedd wedi treulio
blwyddyn secondment yn gweithio i
Editions Le Télégramme, soniais fel
y bu iddi gyfaddef wrthyf na
chlywsai son am y Sionis nes iddi
gael y gwaith o gyfieithu'r gyfrol.
Hynny er ei bod yn enedigol o Brest.

Er bod y Sionis yn enwog ledled
Prydain wyr neb amdanynt tu hwnt i
ffiniau Llydaw, yn wir prin y mae
pobl yn gwybod amdanynt tu allan i
ogledd-orllewin Llydaw.

Roedd diwyg y gyfrol yn odidog
a’i phris, 27 Ewro, yn sylweddol.
Wn i ddim faint o gopiau ddaeth
Rozenn gyda hi, ond roedd wedi
gwerthu’r cyfan mewn dim o dro.
Pan gyrhaeddodd amryw hytrach yn
hwyr — yn eu plith Kervella, Maer
Kastell Paol, cyn-lywydd
Cymdeithas Cymru / Llydaw,
’doedd dim copi ar 6l.

Nos trannoeth cafodd Gwen a
minnau wahoddiad 1 gyfarfod
blynyddol Tud an Johniged (Pobl y
Sionis). “Mae’n cael ei gynnal yn fy
nghartref, t§ Sionis go-iawn,”
meddai ei llywydd, Marie-Therese
Chapalain, merch a chwaer i Sioni,
ond a dreuliodd ei bywyd mewn
swydd weinyddol bwysig yng
ngwasanaeth iechyd Ffrainc ym
Mharis. Ac ymddeol i’r ty lle’i
ganed yn Rosko.

Roedd tipyn bach o sioc. Rwy’n
cofio tai tebyg yn Sir Aberteifi fy
mhlentyndod, tan ar lawr — a llawr
pridd. Roedd sachau winwns yn
gorchuddio’r ffenestr. Lluniau 0’i
rhieni ar y waliau ac un mawr 0’i
brawd, Louis Chapalain, mewn cilt
yn gwerthu winwns yn Inverness.
Dywedodd rhywun wrthyf mai
fyny’r grisiau roedd Marie-Therese
yn byw a bod y stafelloedd yn
foethus a chrand iawn. Sioe oedd y
Ilawr pridd a’r tn ar lawr a’r sachau
winwns!

Criw bach ddaeth ynghyd, dyrnaid
o Sionis, gweddwon Sionis yn
bennaf. Cawsom noson dda yn
sgwrsio gyda Jean Le Roux a arferai

werthu winwns yn Llundain,
Francois Seité sy’n parhau i fynd i
Fryste, Louis Chapalain ac Andre
Quéméner sy’n parhau i fynd i’r
Alban — gwerthu winwns a gwyliau.
Fu Jean Le Roux erioed yng
Nghymru ond medr dipyn go lew o
Gymraeg. Wedi ei dysgu wrth y
gwerthwyr llaeth o Geredigion —
pobol Y Palmant Aur!

Cefais raffaid o winwns ganddo a
stori ardderchog am Sioni arferai
fynd 1 Faesteg. Roedd e’n werthwr
anobeithiol — ond yn dorrwr gwallt
rhagorol. Ac yn hytrach na gwerthu
winwns gwnai ei arian yn torri
gwallt ei gwsmeriaid. Er mawr
ddicter torrwyr gwallt ardal
Maesteg! Roedd gen innau stori
debyg am y postmon, Rhystud
Evans o Dregaron, fyddai’n torri’i
daith i dorri gwallt fy nhad!

Cefais stori arall am ddau Sioni a
anwyd naill ai ym Mhontypridd
neu’r Rhondda. Ni fedrai’r fam
fforddio aros gartref — rhaid oedd
mynd i Gymru gyda’i gwr.

Nosweithiau o hel atgofion, ac
atgofion yn ysgogi atgofion.
Gwnaeth i mi sylweddoli fod mwy
eto i’'w gofnodi ac na fedraf honni fy
mod wedi gorffen stori’r Sionis!

BBC RADIO CYMRU

Annwyl Ddarllenwyr,

Fel y gwyddoch efallai mae Radio
Cymru yn lansio amserlen newydd o
raglenni ym mis Rhagfyr eleni, ac fel
rhan o'r patrwm darlledu bydd Hywel
Gwynfryn a Nia Roberts yn cyflwyno
rhaglen a fydd yn cyfuno stracon lleol o
bob ardal o Gymru ynghyd 4 rhoi sylw i
ddigwyddiadau cyfoes Cymreig.

Ond er mwyn gwneud hynny'n
llwyddiannus rydym ni angen eich
cymorth chi, felly os oes ganddoch chi
drwyn am stori dda beth am gysylltu &’r
tim cynhyrchu a dod yn rhan o fwrlwm
y rhaglen newydd? Bydd Radio
Cymru'n cynnig til am bob hanesyn
difyr a ddefnyddir, felly mae'n werth
codi'r ffon gyda'ch clecs lleol!

Gellir cysylltu & ni drwy e-bostio
hywelania@bbc.co.uk, afon llythyr at
“Hywel a Nia', Radio Cymru, Ystafell
2001, BBC Cymru, Llandaf, Caerdydd,
CF5 2YQ neu drwy roi caniad i mi ar
02920 322789.

Gyda diolch,
Yn gywir,

Lowri Davies

JENNY RANDERSON YN DILYN
DAFYDD WIGLEY GAN DDOD
AT Y FENTER

Yn fuan ar Ol i ni groesawu Dafydd
Wigley fel siaradwr gwadd ein cyfarfod
blynyddol rydym yn cael cyfle i wrando
a thrafod gyda’r gwleidydd sydd a
chyfrifoldeb am yr iaith Gymraeg ar ran
y Cynulliad Cenedlaethol. Roedd
Dafydd Wigley wedi son am nod y
Cynulliad o greu Cymru ddwyieithog —
her Jenny Randerson yn troi’r
freuddwyd hynny yn ffaith naturiol bob
dydd ac y mae’r Fenter yn falch o fod
yn rhan o’r broses. Bydd Jenny
Randerson yn siarad ar ddechrau
gweithdy bore Sadwrn ar 11/01/02 ym
Mhontypridd a fydd yn gyfle i
bwyllgorwyr y Fenter a’r cyhoedd
drafod beth rydym am ei wneud i wella
sefyllfa’r iaith yn Rhondda Cynon Taf.
Y mae croeso i chi ymuno yn y
drafodaeth gan drefnu eich lle chi yn y
gweithdy wrth ffonio 01443 226386 yn
y flwyddyn newydd.

CINIAWA NADOLIG

Mae cinio Nadolig Cwlwm Busnes y
Cymoedd gydag Adrian Price yn
siaradwr gwadd yn sOn am “Stracon
Dolig” yng Nghlwb Golff Aberdar ar
nos Fawrth 10fed Rhagfyr. Mae
dysgwyr Llantrisant yn teithio o’u bore
coffi i’r dafarn drws nesaf, “Yr Arth”
lle mae siaradwyr Cymraeg yn
gweithio, i ddathlu amser cinio ar
20fed Rhagfyr. Mae croeso i bawb
ond cofiwch fod rhaid trefnu ymlaen
llaw os ydych am ymuno yn y
dathlu.

ALED GLYN DAVIES YN
GLOBALEIDDIO RADIO CYMRU

Mae sawl un wedi synnu at deitl sgwrs
Aled Glyn Davies i Gwlwm Busnes y
Cymoedd yn ddiweddar — gan gynnwys
y siaradwr ei hunan — ond y mae stori
globaleiddio Radio Cymru yn fater o
falchder y dylem i gyd fwynhau a magu
hyder oddi wrtho. Mae modd gwrando
ar Radio Cymru dros y byd i gyd erbyn
hyn. Mae’r gwasanaeth ar gael ar deledu
lloeren ac ar y we fyd eang trwy

Tafod Elai Rhagfyr 2002

Dafydd Wigley AC gyda John Thomas, Cadeirydd
Menter Iaith

gyfrifiadur. Mae Radio Cymru yn
wasanaeth radio go iawn yn cystadlu a
phob gorsaf radio arall ac yn achos
cenfigen i lawer iawn o orsfeodd radio
eraill ym Mhrydain. Wrth ehangu’r
oriau darlledu unwaith eto nawr ar
ddechrau mis Rhagfyr rydym yn dod yn
nes at y ddelfryd o wasanaeth cyflawn
24awr y mae rhai ohonom yn gweld o
bwys mawr fel cam tuag at sefydlu ail
orsaf radio Cymraeg — rydym yn gallu
gwneud hyn — a bydd cryn dipyn o’r
diolch i Aled Glyn.

PARTI PONTY AR Y FFORDD

Siom i mi oedd methu & llwyddo i gael
trefn ar Barti Dolig Parti Ponty achos
roeddwn yn gobeithio cynnal er mwyn
cadw’r Wyl yn fyw trwy’r flwyddyn.
Mae rhai perfformwyr Cymraeg yn
disgwyl gormod o arian. Er hynny y
mae’r trafod wedi dechrau a’r gobaith
yw y bydd Parti Ponty yn 61 yn yr Haf —
efallai fel rhan o gais Caerdydd i fod yn
Brifddians Ddiwylliant 2008. Braf oedd
derbyn cefnogaeth bersonol Jayne
Davdison i'r syniad yma ac i Barti
Ponty yn gyffredinol — ei geiriau hi oedd
“Dwi’'n hoffi Parti Ponty — dwi wedi
bod yno bob blwyddyn ac mae’n amser i

Aled Glyn Davies

Barti Ponty ddatblygu yn Wyl fwy gyda
chefnogaeth nifer o asiantaethau eraill”.
Mae ambell i gwmni teledu, o Loegr yn
ddigon rhyfedd, wedi dangos diddordeb
ymuno yn y trefniadau ac rydym yn
anelu at ddydd Sadwrn Sed Gorffennaf
2003 — gobeithio y byddwch chi yno!

PARTION NADOLIG Y CLYBIAU
CARCO

Y mae pob un o glybiau carco’r Fenter
yn trefnu ymweliad gan Sion Corn i
ddathlu yn y clybiau. Bydd Sion yn
ymweld & Chlybiau Carco Abercynon,
Aberdar, Bodrinagllt, Bronllwyn,
Castellau, Dolau, Evan James, Garth
Olwg, Heol y Celyn, Llanharan,
Llynyforwyn, Llwyncelyn,
Pontsionnorton, Rhydygrug, Tonyrefail,
Tonysguboriau, Twynyrodyn. Druan
ohono — bydd e wedi blino yn llwyr
ymhell cyn Nadolig. Rydym yn chwilio
am ddyn boliog, coch yr olwg gyda barf
mawr gwyn, sach go fawr a bwts mawr
du ar hyn o bryd felly os ydych wedi’i
weld e rhowch alwad !

CLYBIAU CARCO NEWYDD YN
Y RHONDDA

Cafwyd newyddion da i’r Rhondda yn
ddiweddar wrth i’r Fenter Iwyddo
unwaith eto i ddenu arian Cronfa
Cyfleoedd Newydd y Loteri
genedlaethol i agor dau glwb carco
newydd yn Ysgol Gymraeg Ynyswen ac
Ysgol Penyrenglyn yn y flwyddyn
newydd. Mae cyfarfod wedi trefnu gyda
rhieni Ysgol Penyrenglyn yn yr ysgol
am 6pm ar nos Fawrth 3/12/02 ac
wedyn gyda rhieni Ysgol Ynyswen am
6.30pm ar nos lau 5/12/02 i drafod
sefydlu’r clybiau. Y gobaith yw y bydd
Clwb Carco Ynyswen yn agor gyda’r
tymor newydd a chlwb Penyrenglyn yn
agor wrth iddynt symud i mewn i'w
hysgol newydd erbyn diwedd mis
Tonawr.



CHWILIO AM STAFF I’R
CLYBIAU CARCO
Mae gwaith ar gael o fewn

gwasanaethau gofal plant y Fenter
mewn nifer o glybiau. Mae’n addas i
bobl sy’n dysgu Cymraeg. Mae’n addas
hefyd i rieni sydd am ddod a’r plant i’r
clwb tra eu bod yn gweithio yno. Mae’r
gwaith rhwng 3.20 a 5.50 yn fras bob
dydd o’r wythnos waith yn ystod
tymhorau’r ysgolion ac y mae cyflog ar
gael, gyda chynnig pensiwn, i’r rhai
sy’n gwneud y gwaith. Mae
hyfforddiant ar gael hefyd — bydd
sesiwn hyfforddiant ar ddechrau mis
Ionawr i staff y clybiau. Os oes
diddordeb gennych ffoniwch Trystan /
Helen ar 01443 226386 am sgwrs am y
gwaith neu Rhian ar 01685 877183 am
ffurflen gais a chyfle i drefnu cyfweliad.

CYMUNEDAU YN GYNTAF

Mae llawer o gynrychiolwyr y gwahanol
cymunedau Cymraeg, gan gynnwys y
papurau bro, yr ysgolion, Mudiad
Ysgolion Meithrin, CYD, Clwb y Bont,
Merched y Wawr, cymdeithas Cwm
Cynon ac eraill wedi manteisio ar
bresenoldeb Gwion Rees fel Swyddog
Cymryd Rhan i wneud yn union hynny
wrth ddatblygu cynlluniau cyffrous i
sefydlu gwasanaethau newydd i
ddysgwyr y Gymraeg, Academi Ffilm a
Theledu, sefydlu grwpiau newydd a
gwneud cais am grantiau i hwyluso’r
gwaith.

CYFARFOD FFORWM
MUDIADAU CYMRAEG

Cynhelir cyfarfod Fforwm Mudiadau
Gwirfoddol Cymraeg Rhondda Cynon
Taf am 2pm ar 4/12/02 yn Interlink i
drafod y gwahanol mathau o geisiadau
sydd ar gael i fudiadau’r ardal wneud
cais amdanynt. Bydd siaradwyr gan
Gymunedau Yn Gyntaf, Cronfa

Gymunedol y Loteri ac eraill yn dweud
sut mae mynd ati i lunio ceisiadau
llwyddiannus a chreu gweithgareddau
newydd yn y Gymraeg. Swnio yn dda i
mi!

Tafod Elai Rhagfyr 2002

CICIO A DAWNSIO

Mae CIC - Cynllun Ieuenctid y
Cymoedd yn datblygu o hyd gyda
rhaglen radio rheolaidd ar GTFM, Clwb
Radio Rhydfelen, Clwb Excel, grwpiau
dawnsio a drama newydd a pharti
Nadolig anferthol ar y gweill. Roeddwn
yn falch iawn bod Dawnswyr Dar wedi
cael cyfle i agor Gwyl Ddrama Tafod
Eléi yn ddiweddar — mae gwir angen i’n
bobl ifanc gael llwyfan deilwng i’w
gwaith. Mae’r bartneriaeth yma rhwng
Urdd Gobaith Cymru, Cyngor Sir
Rhondda Cynon Taf a’r Fenter yn un o’r
llwyddiannau mwya i’r Fenter hon a
mentrau eraill a gwych o beth ydy
gweld y bartneriaeth yn cael ei ail
ddatblygu mewn ardaloedd eraill.

CICIO IAITH - GWAITH

Mae llu o gysylltiadau newydd ag
ysgolion uwchradd Saesneg y Sir sydd
wedi mwynhau sawl noson o
gymdeithasu a chyfres o sesiynau o
fewn yr ysgolion Saesneg o dan y teitl
syml iawn o Glwb Cymraeg — a’r
newyddion gwych ydy bod yr athrawon
a’r disgyblion yn croesawu hyn. Mae
CIC hefyd yn dosbarthu bathodynnau
laith-Gwaith i ddisgyblion sy’n
gweithio ar 6] amser ysgol, hyrwyddo
gwasanaethau busnes Cymraeg o fewn
yr ysgolion a datblygu diddordeb yng
nghystadleuaeth dylunio dwyieithog
Bwrdd yr laith.

CYFIEITHYDD CYNORTHWYOL

Mae cymaint o fynd ar wasanaethau
cyfieithu cymunedol mentrau’r ardal fel
bod galw am wasanaeth cynorthwydd i
Gwynallt Bowen, Pennaeth yr Uned
Gyfieithu. Cyflogwyd Lleucu Crafos i
wneud sesiynau nad oedd modd i
Gwynallt wneud ei hunan, ac i weithio
yn ei le adeg y gwyliau, ond y mae
cymaint o alw fel ein bod nawr yn
ystyried penodi cynorthwydd i weithio
gyda fe yn gyson. A’r newyddion da yw

Bore Coffi
ym
Mhontypridd

bod yr arian yn dod o’r ffioedd a godir
o’r sector preifat sy’n helpu talu am y
gwasanaethau rhad ac am ddim neu ar
bris gostyngol neu gostau yn unig yn 'y
sector gwirfoddol. Llwyddiant mawr
iawn.

CWYNO O HYD!

Mae rhai pobl yn cwyno o hyd ac eraill
yn rhy swil neu ofnus i ddweud bw na
be wrth ymwneud & phobl eraill,
cwmniau neu sefydliadau. Credaf fod
angen delio gyda chwynion ar lefel
ymarferol a gweithredol gan ofalu i
wneud yn siwr nad yw pethau yn mynd
yn bersonol. Pe bai gennych chi gwyn o
unrhyw fath y mae croeso i chi gysylltu
ac unrhyw un o swyddfeydd y Fenter
gan ofyn i’r staff gofnodi’ch cwyn.
Byddem yn croesawu eich cwyn fel
canllaw i wella ein gwasanaeth.

GWERTH GORAU MENTER
IAITH

Mae Menter laith yn gweithio ar
bolisiau gwerth gorau wrth asesu
effeithiolrwydd y Fenter. Mae hyn yn
golygu ystyried y 4 c sef cwestiynu —
Pam cynnal gweithgareddau penodol?,
cymharu — Beth y mae mentrau eraill yn
gwneud?, cystadlu — Sicrhau bod prisiau
a safon gweithgareddau yn gystadleuol
a’r hyn sy’n cael ei gynnig gan bobl
eraill ac wedyn cynghori — Ydy pobl yr
ardal yn cael cyfle i ddweud eu dweud a
dylanwadu ar yr hyn sy’n digwydd?
Dwi’n siwr y bydd hyn er lles y Fenter
ac er lles y Gymraeg yn yr ardal — mae
yn sicr yn arwydd o’r ffordd rydym yn
moderneiddio, proffesiynoli a gwella
safon o fewn ein gweithgarwch.

STEFFAN WEBB
PRIFWEITHREDWR
MENTER IAITH

YR laith cymraEe

Angen

Dydd Gwener, 15 Tachwedd roedd
Ysgol Gyfun Rhydfelen yng nghanol
hwyl a sbri ‘Plant Mewn Angen’.
Trefnwyd i bawb wisgo dillad
anffurfiol am dal o 50c ac i wneud
pethau yn fwy diddorol £1
ychwanegol 1 weld athrawon mewn
gwisg ysgol, hyd yn oed Mr Bryan
James ein Pennaeth.

Wrth i bawb gyrraedd gwelwn
grwpiau o bobl a oedd yn awyddus i
godi arian yn eu ffordd eu hunain.
Roedd grwp o ferched BIL.8 wedi
gwisgo lan fel “St. Trinians”.
Cododd y merched £80. Yn ogystal
a hynny, roedd Nathan Cos o F1.10 a
Lewis Goodfield, Bl.9 wedi mynd
i’r eithaf a gwisgo lan fel merched!
Dywedodd Nathan, “Roedd yn hwyl
ac roedd e am achos da ond dwi
ddim am i’r bechgyn camddeall!”.
Mae Nathan a Lewis yn barod i
wneud e eto flwyddyn nesaf ar 6l
codi dros £50.

Roedd pawb yn rhan o’r hwyl amser
egwyl wrth 1'r “Arwerthiant
Athrawon a’r Chweched” gymryd
rhan. Roedd y neuadd yn gorlifo a
medrech deimlo brwdfrydedd pawb.
Gwerthwyd nifer o athrawon gan
gynnwys Mr Aled Rogers, athro
chwaraeon a aeth am £43! Ary
cyfan roedd yr Arwerthiant yn
Iwyddiant arbennig gan godi £200.
Trefnwyd yr arwerthiant gan y
chweched ar 6l llwyddiant blwyddyn
ddiwethaf. Dywedodd Joy Briggs,
“Roedd yr arwerthiant yn hwyl ac
roedd yr arian a godwyd yn grét!”

Nid oedd yr hwyl drosodd, amser
cinio bu rhaid i’r chweched a’r
athrawon wneud yn union beth a
ofynnwyd iddynt ei wneud. Roedd
Mrs Lisa O’Connor yn dysgu
rheolau rygbi i fechgyn Bl.8 ac
roedd Miss Angharad Thomas a
Miss Lowri Evans yn mwynhau gém
o bél-droed. Prynwyd Miss
Angharad Thomas gan Ieuan
Simmonds o F1.9 a doedd e ddim am
roi lan, amser cinio aeth i gael ei
goesau wedi’u waxio.

Tafod Elai Rhagfyr 2002

Ffrindiau Ffrengig!

Ar ddydd lau, y degfed o Hydref,
daeth dosbarth o blant Ffrengig, un
ar ddeg i dair ar ddeng mlwydd oed 1
aros gyda phlant o Ysgol Gyfun
Rhydfelen am wythnos!

Derbyniais ferch hyfryd, Marie
Godet, tair ar ddeg mlwydd oed o
Lesneven, yn agos i Brest. Mae
Marie yn dod o deulu traddodiadol
Ffrangeg gyda un chwaer ac un
brawd.

Yn ystod yr wythnos, aeth y
disgyblion tramor ar deithiau
gwahanol i ddysgu mwy am y wlad.
Fe aethon nhw i’r Big Pit, Sain
Ffagan, Stadiwm y Mileniwm,
Amgueddfa Cymru a threulio
diwrnod yn ymweld &’r ysgol ac yn
ymuno yng ngwersi eu derbynwyr.

Ar 0l i Marie a’u ffrindiau
ymweld &’r llefydd diddorol ac
addysgol, dywedodd un disgybl
(wedi ei gyfieithu) ‘Fy hoff daith i
oedd ymweld &r Stadiwm yng
Nghaerdydd, roedd yn ddiddorol
iawn.’

Dywedodd ein hathrawes ni yn
ysgol Gyfun Rhydfelen ‘Dyma un
o’r teithiau cyfnewid gorau mae ein
hysgol ni wedi gweld mewn
blynyddoedd!” Dywedodd athrawes
arall ‘Mae pawb 1 weld wedi
mwynhau!’

Ond fel pob peth da arall, roedd
rhaid iddo orffen. Pan adawodd y
dosbarth roedd emosiynau gwahanol
gan bawb! Roedd rhai yn chwerthin
ond roedd rhan fwyaf yn crio!(fi!)
Rydyn ni, fi a Marie, fel pawb arall
mae’n siwr yn ysgrifennu at ein
gilydd yn rheolaidd, gan ein bod
wedi dod yn gymaint o ffrindiau.

Fflur Angharad, Ffion Chard ac
Eleri Hobson Blwyddyn 10

Cén dros Gymru

Dafydd Ilwan

Pa un yw'r gwir Dafydd Iwan? Y
canwr? Y pensaer? Y gwleidydd? Yr
ymgyrchydd? Yr heddychwr? Y dyn
busnes? Y cyfansoddwr? Y
pregethwr? Y cynghorydd sir? Y
diddanwr? Y bardd? Yr areithiwr? Y
prociwr? Y cymdeithaswr? Y dyn
teulu? Ac ydi'r dyn preifat yn debyg
i'T dyn cyhoeddus?

Dafydd Iwan ei hun sy'n adrodd ei
stori yn y llyfr hwn, a hynnyn
bennaf drwy lygaid y canwr, ond
gan ddatgelu llawer ar bob un o'r
uchod yn eu tro. Cawn ddilyn ei
fywyd cyffrous o Frynaman i
Lanuwchllyn, o Gaerdydd i Arfon, a
mwynhau ei gwmni mewn nifer o
wledydd tramor, o Batagonia 1 Wlad
y Basg. Cawn dreiddio i feddwl y
canwr, wrth iddo fwrw'i brentisiaeth
ar lwyfan y steddfod a datblygu i fod
yn un o gantorion amlycaf Cymru, a
chael hanes ei deithiau gydag Ar
Log a'r Band, a'i recordiau niferus.
Cawn brofi cyffro, asbri a gwewyr
blynyddoedd yr ymgyrchu gyda
Chymdeithas yr laith, y carcharu a'r
achosion llys, a chasineb cyfnod yr
Arwisgo. Cawn rannu llawenydd y
llwyddiannau, a rhannu dagrau'r
cyfnodau isel, a thrwy'r cyfan cawn
olwg newydd ar nifer o'i ganeuon
enwocaf.

A rhwng y caneuon fel petai, cawn
glywed sut y ceisiodd agent
provocateur ei rwydo, sut y
chwalodd ei briodas, beth yw ei farn
am rai o wleidyddion Cymru, pam
na safodd ar gyfer y Cynulliad, sut y
mae'n gweld sefyllfa Cymru a'r iaith
erbyn hyn, a pham y rhoddodd y
gorau i'w gyngherddau cyson wedi
dros ddeugain mlynedd o ganu.

Hyn i gyd mewn arddull
agosatoch, gyda hiwmor a
gonestrwydd di-flewyn-ar-dafod.
Pris: £6.95 Gwasg Gwynedd

Dywedodd Ieuan, “Roeddwn i am
wneud rhywbeth gwahanol i helpu
ond ar yr un pryd cael hwyl. Yn
anffodus, wnaeth e frifo lot.”

Bu llwyddiant y dydd yn fendigedig
ac roedd pawb wedi mwynhau heb
os nac oni bai. Ar 0l raffl arbennig
ar ddydd Iau, enillodd rhai

disgyblion y cyfle i fynd i lawr i’r
BBC yng Nghaerdydd gyda Mr
Gerwyn Caffery. Roedd yr ysgol
wedi codi cyfanswm o £2,330.60c
ac roedd pawb yn barod i roi yn
hael. Rydyn ni nawr yn edrych
ymlaen at y flwyddyn nesaf i weld a
oes syniadau newydd ar y gorwel.
gan Sarah Mealing a
Matthew Breese B1.10



CREIGIAU

Grohebydd Lleol: Nia Williams

Syrféwr

Llongyfarchiadau i Glyn Jones,
Maes y Nant, Creigiau, am Iwyddo i
fod yn bartner yng nghwmni Ball &
Co, Ffynnon Taf.

Ymunodd Glyn a Ball & Co. yn
1995 lle llwyddodd i ennill
cymhwyster syrféwr adeiladau
siartredig. Ers hynny mae hefyd
wedi ennill cymhwyster 6l-radd fel
cyflafareddwr (arbitrator).

Mae Ball & Co. yn aelodau o
Sefydliad brenhinol y syrfewyr
siartredig ac yn gweithredu fel
ymgynghorwyr proffesiynol
annibynnol yn arbenigo mewn
adnewyddu ac ailwampio adeiladau
preswyl, masnachol a diwydiannol.
Gweithreda’r cwmni yn bennaf yn
Ne Cymru ac maent yn adnabyddus
am eu darpariacth o wasanaeth
cyfrwng Cymraeg yn ogystal a bod
ag ystod o glientiaid lleol,
cenedlaethol a rhyngwladol. Pob lwc
i Glyn ac 1 ddatblygiad y cwmni.

Llwyddiant arbennig o slic!
Llongyfarchiadau i nifer fawr o
bobol ifainc Creigiau sy bellach yn
ddisgyblion Plasmawr, ar eu gwaith
gwych a'u cyfraniad i gynhyrchiad
arbennig o effeithiol yr ysgol o
'Saim' - addasiad o'r sioe lwyfan
'Grease'. Cafwyd 'cameos' arbennig
o gofiadwy a chyfanwaith o sioe i'w
chofio! Da iawn chi!

Bardd buddugol

Braf cael llongyfarch Eleri
Middleton, disgybl arall yn ysgol
Plasmawr, ar ddod yn fuddugol yng
nghystadleuaeth farddoni Gwyl
Heddwch Caerdydd, cystadleuaeth
oedd yn agored i holl blant ysgolion
Caerdydd. Dyma gerdd fuddugol
Eleri ar y testun 'Rhyddid'".

Yn martsio mynd!

Da gweld Arwel Elis Owen yn
brasgamu o gwmpas y pentref 4
gwen gynnes ar ei wyneb unwaith
eto. Ychydig yn 6l cafodd Arwel
lawdriniaeth ar ei ddau benglin - a
braf yw ei weld yn 6l ar ei draed ac
yn gwella yn dda. Dymuniadau
gorau Arwel am wellhad buan.

Tafod Elai Rhagfyr 2002

Rhyddid

Bachgen yn Affrica
Yn llwgu trwy'r dydd,
Brwydro'n galed
Ond byth yn rhydd.

Merch yn India
Yn byw ar y stryd,
Gweddio'n ddyfal
Ond byth yn rhydd.

Plant yn Jeriwsalem
yn byw trwy'u ffydd,
Ymladd y gelyn
Ond byth yn rhydd.

Cnawd o'r un cnawd
I stiwardio'r byd,
yn hytrach caethiwo
Cyd-ddyn i gyd.

Yr allwedd mewn cariad
All ddatgelu'r gwir,
Mewn undod mae gobaith
I dorri'n rhydd.

Eleri Middleton,
Blwyddyn 8,
Ysgol Plasmawr.

YSGOLORIAETH
EMYR FEDDYG

Bydd ysgoloriaeth arbennig yn cael
ei chyflwyno i lenor addawol yn
Eisteddfod Genedlaethol Cymru
Maldwyn a'r Gororau 2003.
Sefydlwyd ysgoloriaeth Emyr
Feddyg er hyfforddi llenor neu fardd
na chyhoeddwyd cyfrol o'i (g)waith
eisoes.

Y dasg am eleni fydd paratoi darn
neu ddamau rhyddiaith o gwmpas
3,000 o eiriau ar un o'r ffurfiau
canlynol: braslun nofel, pennod
agoriadol nofel, tair stori fer neu dair
ysgrif. Rhaid i'r darnau fod yn waith
gwreiddiol a newydd a bydd y
dyddiad cau ar 1 Ebrill 2003.

Mae'r wobr, sydd werth £1,000, yn
cael ei roi er cof am Dr. Emyr Wyn
Jones, a fu'n Gymrawd i'r
Eisteddfod. Trefnir i'r enillydd gael
prentisiacth wyneb yn wyneb gyda
Ilenor profiadol. Bydd yr
hyfforddiant yn parhau am tua chwe
mis, ac yn cynnwys sesiynau trafod,
yn ogystal 4 derbyn sylwadau
manwl ar y tasgau a baratoir.

Gwybodaeth pellach o Swyddfa’r
Eisteddfod: 029 20763777

CYSTADLEUAETH
IOLO MORGANWG 2003

i ddisgyblion ysgolion cyfun yr ardal

Blwyddyn 7:

cerdd ar y testun “Un noson . . .”

Blynyddoedd 8 a 9: cerdd ar y testun “Y Ddawns”

Blynyddoedd 10 ac 11: cerdd ar y testun “Eiliad”

Blynyddoedd 12 ac 13: cerdd ar y testun “Tawelwch”

Agored:

Limerig yn cynnwys y llinell:

“Mae 'na s6n am Wr (neu wraig) o Gilfynydd ”

Y cynnyrch i law Rhys Dafis,
‘Hiraethog’, 48 Parc y Coed,
Creigiau, CF15 9LY (029 2089 1360)
erbyn 24 Ionawr 2003

21



22

MENTER
CAERDYDD

GWEITHDY PLANT YN S4C
Trefnodd Menter Caerdydd ac adran
raglen plant Planed Plant, S4C bod
55 o aelodau’r clwb drama yn cael
mynd i stiwdio Planed Plant i
gymryd rhan mewn gweithdy
cyflwyno.  Plant sy’n mynychu
Ysgolion Cyfrwng Cymraeg yw
aelodau’r clwb yma a bu iddynt
fwynhau yn arw.

Cafodd y plant gyfle i gyflwyno o
flaen y camera ac yna gwylio eu
hunain ar y teledu. Bu iddynt holi
cyflwynwyr Planed Plant ynglyn a
sut i sicrhau dyfodol disglair ym
myd y cyfryngau. Hoffai’r Fenter
ddiolch i Angharad Garlick a chriw
Planed Plant am rhoi 0’1 amser.

CYFARFOD BLYNYDDOL
Nos lau, 14 Tachwedd cynhaliwyd
Cyfarfod Blynyddol Menter Ilaith

Caerdydd. Bu’n gyfarfod
llwyddiannus iawn. Cafwyd araith
amserol, a heriol gan Gadeirydd

Mentrau Jlaith Cymru, Cefin
Campbell. Bu iddo bwysleisio ar
pwysigrwydd yr laith Gymraeg a’r
angen dybryd sydd arnom fel cenedl
i frwydro drosti i’'w chadw’n fyw.
Y mae cyfrifoldeb arnom ni hefyd
fel brodorion y ddinas i sicrhau twf
yr iaith yn y ddinas.

Roedd nifer calonogol iawn yn
bresennol yn y cyfarfod, gyda
Ystafell Llandaf yn llawn o Gymry a
Dysgwyr y Ddinas yn awyddus i
glywed am hynt a helynt y Fenter.
Newyddion da oedd gan y Fenter
i’w gyflwyno yn ogystal.
Derbyniwyd llythyr bore Iau,
diwrnod y cyfarfod, gan Gyngor Sir
Caerdydd, yn cadarnhau bod grant
wedi cael ei gymeradwyo ar gyfer y
Fenter ar gyfer blwyddyn ariannol
2002/3.  Mae hyn yn gwireddu
misoedd o waith a thrafod gyda
swyddogion y Cyngor. Bydd dathlu
mawr yn y Fenter yn awr. Cyfle i
barhau, cynyddu a chrythau gwaith
hyrwyddo’r iaith Gymraeg yn ninas
Caerdydd.

Os am ragor o wybodaeth am
Fenter Caerdydd ffoniwch Siin
Lewis: 029 20450529 neu ebost:
sianlewis @mentercaerdydd.org

Tafod Elai Rhagfyr 2002

Clwb Clocsio

Ar gyfer plant Blwyddyn 2, 3,4, 5
Yn Ysgol Pencae,

Gillian Road, Llandaf.

Pob nos Lun, 5pm — 6pm
Cychwyn 5 Ionawr 2003

£22.50 am 10 sesiwn

Ffon: 02920 450529

Clwb Jiwdo

Hyfforddiant Cymraeg

gan staff profiadol a chymwys
Ar gyfer plant Blwyddyn 1,2 a 3
(4.30-5.15 pm)

Ar gyfer plant Blwyddyn 4,5 a 6
(5.30 - 6.15 pm)

Pob nos Fawrth

Cychwyn 14 Ionawr 2003

Cwrs tymor £30

Ffon: 02920 450529

Plygwch ddarn o gerdyn yn ei hanner,
yna torrwch siap allan o dudalen ffrynt y
garden a gludo papur lliw neu bapur
metel (foil) y tu 6l i'r siap.

Gallwch ddefnyddio sidp seren fel sydd
yn y llun (2), sidp cloch, coeden neu
unrhywbeth sy’'n gysylitiedig a'r Nadolig.

CNOC-CNOCS DOLIG!

Cnoc! Cnoc!
Pwy sy' 'na?
Sam.

Sam pwy?
Samta Clos!

Cnoc! Cnoc!
Pwy sy' 'na?
Preis.

Preis pwy?
Mins Preis!

Cnoc! Cnoc!
Pwy sy' 'na?
Syr.

Syr pwy?
Syr preis!

CYSTADLEOAETH

Pa addurniadau coed Dolig sydd
yma wedi eu drysu?

engla lestun unagaet

ernes udoluaeag lepi

Llongyfarchiadau i1 Juli Paschalis,
Llandaf, Caerdydd a enillodd
croesair Tachwedd. Mae’r datrysiad
ar safle www.tafelai.net.

Dyma gyfle arall i chi
ennill Tocyn Llyfrau.

c

Atebion i: Croesair Col
34, Pen Bryn Hendy,
Yr Encil, Meisgyn,
Pontyclun. CF72 8QX
erbyn 10 Ionawr 2003

Ar Draws

1. Anerchiad a glywir yn aml iawn
yr adeg hon o’r flwyddyn (9,1,5)

7. Efallai y daw 33 ar draws i lawr
hwn (5)

8. Ysgrifen i ddangos bod arian wedi
ei dderbyn (5)

9. Dewr, eofn (5)

11. Mynd yn dywyll (4)

13. Offeryn i lyfnu corc (2)

14. Ateb negyddol (2)

15. Gweler 33

16. Arddodiad (2)

17, 32 , 38 Anerchiad arall a’n
dymuniadau i’'n holl ddarllenwyr
(7,5,1,7,5,2)

19. Un a anfonir i
Efengyl (7)

23. Doeth (3)

24. Bydd y plant wrth eu bodd yn
codi hwn yn yr ardd (3,4)

26. Efallai cewch gwau o dan y
planhigyn hwn (7)

28. Dyn treiglo (2) (cliw gwael)

29. Cyffro sydyn (4)

32. Dilyw, llanw (2)

33, 15 Daw hwn ag anrhegion i blant
da (4,4)

35. Pryder, gofid (5)

36. Arian a geir yn 6l wrth dalu (5)
37. Hebraeg (5)

38. Gweler 17

bregethu’r

Ydy Alcohol yn costio mwy nag arian
iti?
Paid digalonni! Mae ‘na ateb!

AA

Alcoholigion Anhysbys
Ffonia 0845 76975555 a gofyn am

Tafod Elai Rhagfyr 2002

1. Planhigyn pigog bytholrwydd i
ardduno’r ty dros yr wyl (5)

2. Erwau (5)

3. Planhigyn bytholwyrdd arall i
addurno’r ty (5)

4. Diwedd dydd (5)

5. Cedwir arian y fan hyn (1,4)

6. Enw mwy cyffredin ar y frongoch
)

9. Eistedd ar wyau (4)

10. Golau (4)

12. Diysgog, disyfl (3)

16. Metalau wedi eu cymysgu (4)

18. Ffwr, deunydd gwisg (3)

20. Arfau (4)

21. Diwrnod cyntaf yr wythnos (3)
22. Gair a ddefnyddir i yrru a galw
gwartheg (5) (Nid gair cyffredin mo
hwn ond fe welir yng Ngeiriadur y
Brifysgol)

25. Edrych yn y gogledd (3)

27. Yn siglo neu wegian (4)

29. Enw arall ar 33 (5)

30. Mae rhain yn llusgo sled (5)

31. Cynhyrchu wy (5)

32. Gweler 17

33. Syfydlog (5)

34 Mamgu (5)

Mici ddrwg
o dwll y mwg
(Cyfres y Cewri 25)
Mici Plwm

Daeth Mici Plwm yn arwr i blant o
bob oed fel hanner y bartneriaeth
Iwyddiannus Syr Wynff a Plwmsan.
Treuliodd ran helaeth o'i fywyd yn
actior clown. Ond, fel yn hanes
cymaint o bobol ddoniol, mae yna
ochr drist i hanes Mici. O dan y
paent a'r wen mae un a dreuliodd ei
blentyndod a'i lencyndod mewn
cartref plant.

Mae Meical Ddrwg o Dwll y Mwg
yn hanes un a lwyddodd i oroesi pob
anhawster. Ceir hanes Mici't
troellwr recordiau, yr hyrwyddwr
pop, y trydanwr, y protestiwr, y
Cynghorydd Cymuned, y clown, yr
actor, y teithiwr a'r casglwr. A nawr,
Mici'r cyfarwyddwr artistig.

Dyna i chi stori sy'n darllen fel
nofel, stori drist-felys sy'n gronicl o
obaith yn goresgyn pob math o
anawsterau. Dyma gyfrol a wnaiff i
chwi, 0'1 darllen, deimlo'n well.

Pris: £6.95 Gwasg Gwynedd

BLWYDDYN O DDIFYRRWCH RHWNG DAU GLAWR

Mae S4C yn cyhoeddi blwyddlyfr
Planed Plant am y tro cyntaf erioed
eleni yn barod ar gyfer llenwi
hosanau Nadolig plant Cymru. A
gobaith y darlledwr yw y bydd y
blwyddlyfr newydd yn datblygu’'n
gymaint o ffefryn 4 hen glasuron
Saesneg fel Beano, Dandy, Jackie,
Blue Peter a Bunty.

Mae Blwyddlyfr Planed Plant
2003, a gyhoeddir gan Hughes a’i
Fab, cwmni cyhoeddi S4C, yn
golygu y gall gwylwyr Planed
Plant dreulio oriau di-ben-draw yn
mwynhau’r holl adloniant a gynigir
rhwng cloriau’r llyfr 64 tudalen
clawr caled hwn.

Dyma’r Blwyddlyfr cyntaf i’w
gyhoeddi yn y Gymraeg ar gyfer
plant ers ymhell dros ddegawd a’r
cyntaf erioed i S4C ei gyhoeddi.
Roedd yn lot fawr o hwyl i’'w
gynhyrchu ac mae’r ymateb iddo
wedi bod yn wych a gobeithio y
bydd Blwyddlyfr Planed Plant yn
datblygu’n gyhoeddiad blynyddol o
hyn ymlaen.

Mae’r tudalennau yn ffrwydrad o
liw ac yn llawn cyfweliadau gyda
rhai o gyflwynwyr poblogaidd
Planed Plant, gwybodaeth am
gyfresi, cyngor ar sut i fwynhau
gweithgareddau awyr agored gan
gyflwynwyr Mas Draw, stribedi
cartwnau, a llond lle o gémau a
chwisiau i gadw’r plant yn crafu’u
pennau drwy gydol y flwyddyn.

Ymhlith y cyfranwyr i’r
Blwyddlyfr mae’r ddau frawd o
Gaerdydd, Matthew a Daniel Glyn
sy’n gyfranwyr cyson i raglenni
plant S4C. Daniel yw awdur y
gyfres hynod boblogaidd Hotel
Eddie ac mae Mathew yntau yn
actio ac yn ysgrifennu sgetsys ar
gyfer Y Rhaglen Wirion ‘Na. Ac
mae eu hiwmor dihafal nhw i’w
ganfod blith-draphlith rhwng y
tudalennau.

Meddai Matthew Glyn: “Dw i’n
meddwl ei fod yn wych fod
Blwyddlyfr o’r safon yma ar gael yn
y Gymraeg, yn enwedig gan fod
gymaint ar gael yn y Saesneg a dw

i'n meddwl y bydd yn gwneud i’r
plant deimlo’n falch iawn eu bod yn
siarad Cymraeg. Er bod yna nifer o
lyfrau ar gael i blant yn y Gymraeg,
mae yna brinder llyfrau fel hyn sy’n
cynnig amrywiaeth o ddeunydd
rhwng dau glawr. Dw i’n meddwl ei
fod yn hollol ffantastig a dylai bob
plentyn holi Sién Corn am gopi!”

Mae’r Blwyddlyfr ar gael yn y
siopau am £5.99 — anrheg Nadolig
delfrydol!

holl hwyl a hud y Nadolig

Dewch i gwrdd a Sion Corn a chymeriadau
Planed Plant Bach ar Daith Groto S4C

Rhagfyr 20-22

Gwyl Aeaf Caerdydd

| ¥ = Mynediad £2 y plentyn. Oriau agor 10.30y.b tan 7.30y.h

